
ვაქცინებისა და იმუნიზაციის გლობალური ალიანსი (GAVI) და 
საქართველოს მთავრობა 


________________________________________ 
პარტნიორობის ჩარჩო ხელშეკრულება
ვაქცინასა და ფულადი დახმარების თაობაზე
______________________________________ 


წინამდებარე პარტნიორობის  ჩარჩო ხელშეკრულება (ეს „ხელშეკრულება“), რომლის მოქმედების პერიოდია    ______________     („სამოქმედო პერიოდი“), დადებულია:
(1) GAVI ალიანსს, დამოუკიდებელი არაკომერციული ფონდი, რომელიც მოქმედებს შვეიცარიის სამოქალაქო კოდექსის 80–დან 89–ე პუნქტების მიხედვით, რომელიც რეგისტრირებულია მისამართზე 1202 ჟენევა, ჩემინ დეს მაინს („GAVI“) და
(2) საქართველოს მთავრობას შორის („ქვეყანა“), წარმოდგენილი შრომის, ჯანმრთელობის და სოციალური დაცვის და ფინანსთა სამინისტროების სახით („მთავრობა“),
(თითოეული მათგანი ცალცალკე წარმოადგენს „მხარეს“, ხოლო ორივე ერთად „მხარეებს“). 
შესავალი:
(i) GAVI მხარს უჭერს ქვეყნებს, რათა მათ მოახდინონ ახალი ვაქცინების დანერგვა და იმუნიზაციით მოცვის გაფართოება. მთავრობა დაინტერესებულია და მიიჩნევს, რომ იმუნიზაცია  ეროვნული ჯანდაცვის გეგმის ძირითადი კომპონენტია. GAVI–ის მიზანია მხარდაჭერა გამოუცხადოს ეროვნული იმუნიზაციისა და ჯანდაცვის ამგვარ გეგმებს.  
(ii) დროდადრო, შესაძლოა მთავრობას  მოეთხოვოს  GAVI–ში განაცხადის წარმოდგენა, ვაქცინის  და/ან ფულადი მხარდაჭერის მოთხოვნით საიმუნიზაციო საქმიანობებისა და ჯანდაცვის სისტემების გაძლიერების მიზნით. თუ მთავრობა წარადგენს განაცხადს, GAVI განიხილავს მას და შეიძლება გამოხატოს პროგრამის მხარდაჭერის სურვილი, მთლიანი პროგრამისთვის რამდენიმე წლიანი ბიუჯეტის დამტკიცებით, ხოლო თითოეული პროგრამისთვის ამ პერიოდში გაწეული დახმარების ოდენობაზე გავლენას მოახდენს დაფინანსების ხელმისაწვდომობა და ქვეყნის მხრიდან დამაკმაყოფილებელი ქმედებების განხორციელება. 
(iii) მხარეები დებენ წინამდებარე ხელშეკრულებას, რათა განსაზღვრონ ხანგრძლივობა და პირობები, რომლის მიხედვითაც მოხდება მიმდინარე და მომავალი პროგრამების მართვა, როგორც ეს წინამდებარე ხელშეკრულებაში არის აღწერილი. 
(iv) თითოეულ ჯერზე, როცა GAVI ამტკიცებს დახმარების პროგრამის მრავალწლიანი ბიუჯეტის თავდაპირველ რაოდენობას, GAVI პროგრამის დაწყებამდე აყალიბებს პროგრამის პირობებს გადაწყვეტილების წერილში.  პროგრამის ამგვარი პირობები, რომელიც გადაწყვეტილების წერილშია ჩამოყალიბებული, განახლდება ყოველ შემდგომ დამტიცებამდე (და ყოველ შემდგომ ცვლილებამდე) პროგრამის ფარგლებში დახმარების რაოდენობის გათვალისწინებით. 
მხარეები თანხმდებიან შემდეგზე: 
1. განმარტებები და ინტერპრეტაცია
ყოველი დადგენილი ტერმინი, რომელიც გამოიყენება ამ ხელშეკრულებაში (მათ შორის დანართსა და გადაწყვეტილების წერილში) მოცემულია დანართ 1-ში, თუ ის წინამდებარე ხელშეკრულებით სხვაგვარად არ არის განმარტებული ან დადგენილი. 
2. წინამდებარე ხელშეკრულების მიზანი
წინამდებარე ხელშეკრულება განსაზღვრავს ვადებსა და პირობებს, რომელიც ეხება ყველა მიმდინარე და სამომავლო პროგრამებს, რომელიც მთავრობის მიერ განხორციელდება და დაფინანსდება GAVI–ის მიერ ამ ხელშეკრულებით განსაზღვრულ ვადებში. 
3. პროგრამის ბიუჯეტი
GAVI დროდადრო დაამტკიცებს პროგრამის ბიუჯეტს პროგრამის ხანგრძლივობის მიხედვით. პროგრამის ბიუჯეტის დამტკიცება მხოლოდ და მხოლოდ GAVI–ის მიერ დახმარების ოდენობის გამოყოფისთვის არის საჭირო, რათა მან დაააფინანსოს პროგრამა, პროგრამის განმავლობაში, რაც ასევე დამოკიდებულია დაფინანსების ხელმისაწვდომობაზე. პროგრამის დამტკიცების ამგვარი გზა  GAVI–სთვის არ შეიცავს რამე სახის ვალდებულებას თუ პასუხისმგებლობას რათა მან გამოყოს თანხა ქვეყნისთვის. 
4. წლიური ოდენობები
4.1. წლიური ოდენობები
დაფინანსების ხელმისაწვდომობისა და ქვეყნის მიერ დამაკმაყოფილებელი საქმიანობის გათვალისწინებით, GAVI–მ შესაძლოა გამოყოს ერთი ან მეტი წლიური ოდენობა პროგრამის ბიუჯეტის ფარგლებში, წლიურად ან პერიოდულად პროგრამის განმავლობაში. პროგრამის ფარგლებში თავდაპირველი წლიური ოდენობის დამტკიცების შემდეგ, GAVI ვალდებულია გაუგზავნოს გადაწყვეტილების წერილი ქვეყნის წარმომადგენელ(ებ)ს, სადაც მოცემული იქნება პროგრამის პირობები. ყოველ შემდგომ დამატებით წლიურ ოდენობაზე GAVI–მ უნდა მოამზადოს დამატებითი გადაწყვეტილების წერილი, სადაც მოცემული იქნება პროგრამის პირობები და გაუგზავნოს ეს გადაწყვეტილების წერილი ქვეყანას. 
4.2. წლიური ოდენობების შესწორება
GAVI–მა უნდა მოახდინოს მთავრობის დახმარება გონივრულად იმ დროში და ოდენობით, როგორც მთავრობას ეუწყა გადაწყვეტილების წერილით. თუმცა GAVI იტოვებს უფლებას რომელიმე დახმარების  ჩარიცხვისას შეცვალოს ოდენობა და ვადები და/ან ჩარიცხოს ოდენობა, რომელიც განსხვავებული იქნება იმ ოდენობისგან, რომელიც მოცემულია გადაწყვეტილების წერილში. ეს შეიძლება გამოწვეული იყოს სხვადასხვა მიზეზით, მათ შორის ცვლილებები ქვეყნის საჭიროებებში, ვაქცინების პრეკვალიფიკაციის სტატუსი და ვაქცინის ფასები მსოფლიო ბაზარზე, ვაქცინის მოწოდების ხელმისაწვდომობა, წლიური ოდენობის განსაზღვრისას GAVI–ის ძირითადი გათვლები, დაფინანსების ხელმისაწვდომობა და ქვეყნისთვის ვაქცინის გადაჭარბებული მიწოდება ან ნაკლები მიწოდება. ამგვარი ცვლილებების შემთხვევაში GAVI იღებს ვალდებულებას შეატყობინოს მთავრობას ამის შესახებ, რაც შეიძლება მალე. 
4.3.  გადაწყვეტილების წერილის მიწოდება
GAVI–მა თითოეულ ჯერზე უნდა მიაწოდოს პროგრამის გადაწყვეტილების წერილი მთავრობას, მას შემდეგ რაც GAVI დაამტკიცებს წლიურ ოდენობ(ებ)ას. თუ მთავრობა არ ეთანხმება გადაწყვეტილების წერილს, მან უნდა აცნობოს GAVI–ის ეს ფაქტი ოცდაათი (30) კალენდარული დღის ვადაში მთავრობის მიერ წერილის მიღების დღიდან. მთავრობის მიერ პროგრამის პირობები მიღებულად ჩითვლება იმ თარიღით, როგორც ეს განსაზღვრულია გადაწყვეტილების წერილში. GAVI ვალდებულია უპასუხოს ნებისმიერ ასეთი სახის შეტყობინებას ოცდაათი (30) კალენდარული დღის ვადაში GAVI -ს მიერ წერილის მიღების დღიდან.
5. გამოგზავნის პირობები
ვაქცინების და მასთან დაკავშირებული მასალების და/ან დაფინანსების დამტკიცება და გამოგზავნა GAVI–ის მიერ წინამდებარე ხელშეკრულების თანახმად ექვემდებარება დანართ 2-ში მოცემულ გამოგზავნის პირობებს და შეესაბამება დამტკიცების და გამოგზავნის პირობებს. 
6. თანადაფინანსების ვალდებულება
სათანადო შემთხვევებში, მთავრობამ უნდა აიღოს ყველა თანადაფინანსების ვალდებულება, რომელიც შესაბამისი იქნება GAVI–ის მიერ წინამდებარე ხელშეკრულებით დაფინანსების უზრუნველყოფასთან  ან თანადაფინანსებასთან  (თუ თავად შესყიდვა არ ხდება) ან საჭირო დოზის ვაქცინის შესყიდვასთან, რომელიც მოცემულია შესაბამის გადაწყვეტილების წერილ(ებ)ში. 
7. პროგრამის დოკუმენტაცია 
7.1. დანართები 
ყველა დანართი, რომელიც თან ახლავს წინამდებარე ხელშეკრულებას (რომელიც ცვლილებებს განიცდის დროდადრო ამ ხელშეკრულების 17.6 მუხლის თანახმად) წარმოადგენს ამ ხელშეკრულების ნაწილს, მათ შორის: 
(ა) დანართი 1: განმარტებები და ინტერპრეტაცია
(ბ) დამართი 2: პროგრამასთან დაკავშირებული დამატებითი დებულებები
(გ) დანართი 3: გამჭვირვალობა და ანგარიშვალდებულება
(დ) დანართი 4: თანადაფინანსების პოლიტიკა
(ე) დანართი 5: ვაქცინის დანერგვის საგრანტო პოლიტიკა
7.2.  გადაწყვეტილების წერილი
წინამდებარე ხელშეკრულების ყველა დებულება განაგებს და ეხება ყველა პროგრამას და გადაწყვეტილების წერილს მხარეებს შორის, თუ ეს სხვაგვარად არ რეგულირდება შესაბამის გადაწყვეტილების წერილ(ებ)ში. თითეული გადაწყვეტილების წერილი  უნდა იყოს ამ ხელშეკრულების განუყოფელი ნაწილი და შეცვალოს მისი დებულებები. GAVI–ის მიერ დამტკიცებული პროგრამის ნებისმიერი ცვლილება უნდა ეცნობოს ქვეყანას და ამგვარი ცვლილებები უნდა აისახოს მომდევნო გადაწყვეტილების წერილში. 
7.3.  GAVI–ის პოლიტიკა და დოკუმენტები
მთავრობა უნდა მოქმედებდეს GAVI–ის ყველა პოლიტიკის, მითითებებისა და პროცესების მიხედვით, რომლებიც პროგრამებთან მოდის შესაბამისობაში და  ხელშეკრულების ნაწილს წარმოადგენენ. GAVI–მა შესაძლოა გამოსცეს სხვა, დამატებითი, პროგრამასთან დაკავშირებული პოლიტიკა, მითითებები და პროცესები, რომელიც გავრცელდება ამ ხელშეკრულებაზე, ძალაში შესვლის დღიდან, ამ ხელშკერულების 17.6 მუხლის თანახმად. პროგრამასთან დაკავშირებული პოლიტიკა, მითითებები და პროცესები ხელმისაწვდომი უნდა იყოს GAVI–ის ოფიციალურ ვებ-გვერდზე და/ან უნდა გაეგზავნოს მთავრობას. 
7.4.  შეუსაბამობა დოკუმენტებს შორის
ნებისმიერი სახის შეუსაბამობის შემთხვევაში წინამდებარე ხელშეკრულებასა და რომელიმე მის  დანართს შორის, დანართის პირობები უპირატესია. ნებისმიერი სახის შეუსაბამობის შემთხვევაში წინამდებარე ხელშეკრულებას ან მის დანართებსა და გადაწყვეტილების წერილს შორის, გადაწყვეტილების წერილის პირობები უპირატესია. 
8. ვალდებულებები
8.1.  მთავრობის ვალდებულებები
მთავრობა იღებს ვალდებულებას GAVI–ის წინაშე:
(ა) უფლებაუნარიანობა და საჭირო ძალა: წინამდებარე ხელშეკრულების მონაწილე პირებსა და შესაბამის დოკუმენტებს აქვთ სრული ძალა, უფლებამოსილება და იურიდიული უნარი, რათა მთავრობის სახელით შეასრულონ ამ ხელშეკრულების პირობები, მასთან დაკავშირებული დოკუმენტები და საქმიანობა, რომელიც გათვალისწინებულია პროგრამით. 
(ბ) კანონთან შესაბამისობა: წინამდებარე ხელშეკრულება წარმოადგენს სამართლებრივ, ძალაში მყოფ და მთავრობის მიერ სავალდებულოდ შესასრულებელ დოკუმენტს, მისი პირობების შესაბამისად. პროგრამის ფარგლებში განსახორციელებელი საქმიანობა მოქმედი კანონმდებლობის შესაბამისია. 
(გ) საჩივრების ან გამოძიების არ არსებობა: არ არსებობს საჩივარი, არ მიმდინარეობს გამოძიება ან სამართალწარმოება მთავრობის, იმ თანამდებობის პირების ან ინდივიდების წინააღმდეგ, რომლებიც პასუხისმგებელნი არიან ამ პროგრამის განხორციელებაზე, რომელმაც შესაძლოა უარყოფითი გავლენა მოახდინოს ან ფულადი ზიანი მიაყენოს პროგრამის განხორციელებას. 
(დ) ინფომაციის სიზუსტე: ყველა სახის ინფორმაცია, რომელიც მიეწოდება GAVI –ის, მათ შორის განცხადებები, შუალედური ანგარიშები, ნებისმიერი დამხმარე დოკუმენტაცია და მასთან დაკავშირებული სხვა სამოქმედო და ფინანსური ინფორმაცია ან ანგარიშები, არის ზუსტი და სწორი, ისევე როგორც ამგვარი ინფორმაციის მიწოდების თარიღი. 
(ე) გარკვეული მოვლენების არ არსებობა: არ მომხდარა და არ გრძელდება მთავრობის მხრიდან ვალდებულებების ფაქტობრივი ან სავარაუდო დარღვევები წინამდებარე ხელშეკრულების ფარგლებში. 	Comment by Eka: მთავრობას არ შეუძლია GAVI–ის წარუდგინოს ამ ხელშეკრულების ფარგლებში ვალდებულებების დარღვევები, რადგან ხელშეკრულება ჯერ არ არის ხელმოწერილი. 
მაშასადამე, თუ შესაძლებელია, უნდა მოხდეს წინადადების პერიფრაზირება, რომ არ მოხდება ხელშეკრულების ფარგლებში ვალდებულებების დარღვევა ან მარტივად უნდა მოხდეს მისი ამოღება. 	Comment by Eka: მე ვფიქრობ, რომ ეს პუნქტი უკვე შეესაბამება თქვენს მოთხოვნას. ვალდებულებაში აღნიშნულია, რომ შესრულების დროს არ არსებობს მომხდარი დარღვევები. 
8.2.  განმეორებითი ვალდებულებები
8.1. მუხლში მოცემული მთავრობის ვალდებულებები განმეორდება წინამდებარე ხელშეკრულების ფარგლებში მარაგის ან დაფინანსების ნებისმიერ გადმოგზავნის დროს, მაშინ არსებული ფაქტების და გარემოებების მითითებით. 
9. პასუხისმგებლობის არ არსებობა
მხოლოდ ქვეყანა უნდა იყოს პასუხისმგებელი ნებისმიერ ვალდებულებაზე, რომელიც ჩნდება (ა) ქვეყანაში პროგრამის განხორციელებასთან და (ბ) ვაქცინების და მასთან დაკავშირებული მასალების გამოყენებასა და გავრცელებასთან დაკავშირებით, მას შემდეგ რაც ეს მასალები ქვეყანაში შევა. არც ერთი მხარე არ არის პასუხისმგებელი ვაქცინის და მასთან დაკავშირებული მასალების დეფექტზე, პასუხისმგებლობა ეკისრება შესაბამის მწარმოებელს. GAVI არ არის პასუხისმგებელი უზრუნველყოს დამატებითი დაფინანსება, რათა გამოცვალოს ვაქცინები და მასთან დაკავშირებული მასალები, რომლებიც არიან ან ხდებიან დეფექტურები ან გამოყენებიდან იხსნებიან ნებისმიერი მიზეზით.  
10. დაზღვევა
თუ ეს სხვაგვარად არ არის შეთანხმებული  GAVI–თან, მთავრობამ უნდა უზრუნველყოს პროგრამის ქონების (მათ შორის ვაქცინების და ვაქცინებთან დაკავშირებული მასალების) დაზღვევა, სადაც შესაძლებელია, გონივრული ღირებულებით  და ფინანსურად ჯანსაღი და კარგი რეპუტაციის მქონე სადაზღვევო კომპანიების მიერ, ყოვლისმომცველი ზოგადი პასუხისმგებლობის დაზღვევა. დაზღვევა უნდა შეესაბამებოდეს მსგავს საქმიანობაში ჩართულ მსგავსი დაწესებულებების მიერ განხორციელებულ საქმიანობას. 
11. უზრუნველყოფა
[bookmark: _GoBack]წინამდებარე ხელშეკრულების მუხლი 9-ის შესაბამისად, ქვეყანამ უნდა უზრუნველყოს უსაფრთხოება და დაიცვას GAVI და მისი ამჟამინდელი და ყოფილი თანამშრომლები, დირექტორები, დაქირავებული პირები და აგენტები (თითოეული ,, Indemnified პირი)  ნებისმიერი დანაკარგის, დანახარჯის, საჩივრის, პასუხისმგებლობის, მოთხოვნების, ზიანის და გადასახადებისგან (მათ შორის რჩევის გონივრული საფასური), რომელიც საჩივრის, ქმედების ან დავის შედეგად ჩნდება და დაკავშირებულია პროგრამასთან ან წინამდებარე ხელშეკრულებით გათვალისწინებული ვაქცინის და მასთან დაკავშირებული მასალების მიწოდებასთან იმ შემთხვევების გარდა, როდესაც დანაკარგი გამოწვეულია Gavi-ს ან  Indemnified პირის უხეში დაუდევრობით.
12. ხანგრძლივობა
ხელშეკრულება ძალაში რჩება მანამდე, სანამ მის ფარგლებში მოქმედი ყველა პროგრამა არ ამოიწურება და ქვეყანა აღარ მიიღებს GAVI–ის დახმარებას ან უფრო ადრე, თუ GAVI შეწყვიტავს ხელშეკრულებას 28.4 მუხლის თანახმად, მთავრობისადმი წინასწარი შეტყობინების საფუძველზე. ამგვარი შეწყვეტა ძალაში შედის იმ თარიღიდან, რომელიც აღნიშნული იქნება GAVI–ის მიერ მიწოდებულ შეტყობინებაში. 	Comment by Eka: შესაძლებელია აღვნიშნოთ, რომ GAVI–ის მხრიდან ხელშეკრულების შეწყვეტა შეიძლება მოხდეს მხოლოდ იმ პირობების მიხედვით, რომელიც აღნიშნულია დანართ 2-ის 28.4 და 28.5-მუხლებში?

საერთო ჯამში, ხელშეკრულებაში არ არის აღნიშნული შეუძლია თუ არა ქვეყანას (და რა პირობებით) შეწყვიტოს ხელშეკრულება. 	Comment by Eka: მე დავამატე მუხლი, რომელიც პირველ შენიშვნას ეხმიანება. 
რაც შეეხება მეორე შენიშვნას, ხელშეკრულება გამიზნულია იყოს ძალაში, სანამ ყველა პროგრამა არ ამოიწურება და ეს ასე უნდა მოქმედებდეს, რათა უზრუნველყოფილი იყოს, რომ ის თანხები, რომელიც GAVI–ის მიერ არის გამოყოფილი სრულად იქნა დაფარული ხელშეკრულების მიერ პროექტის განმავლობაში. ჩვენ არ დავუმატეთ მუხლი, სადაც აღნიშნული იქნებოდა რა პირობებში შეეძლება ქვეყანას ხელშეკრულების შეწყვეტა, რადგან იმისათვის, რომ ქვეყანას შეეძლოს შეწყვეტა, არ უნდა არსებობდეს დარჩენილი პროგრამები ან ქვეყანას მოუხდება უკან დაუბრუნოს ნებისმიერი მიმდინარე პროგრამის თანხები GAVI–ის. ჩვენ ვიფიქრეთ, რომ ამგვარი შეწყვეტის გავლენა დაასრულებდა პროგრამას და ამას ხელშეკრულება უზრუნველყოფს. თუ იარსებებს კონკრეტული გარემოება, რაც გინდათ, რომ ჩვენ ხელშეკრულებაში ჩავუმატოთ, გაგვაგებინეთ. 
13. კორუფციის წინააღმდეგ
მთავრობამ უნდა უზრუნველყოს, რომ ამ ხელშეკრულებასთან კავშირში არ მოხდეს ნებისმიერი სახის ქმედება, რომელიც შეიძლება ჩიათვალოს როგორც უკანონო ან კორუფციული ქვეყანაში. მთავრობამ უნდა უზრუნველყოს რომ მან, მისმა თანამშრომლებმა, წარმომადგენლებმა, აგენტებმა, ბენეფიციარებმა ან სხვა პირებმა, რომლებიც მუშაობენ მისთვის და მისი სახელით, არ შესთავაზონ, მისცენ ან მოითხოვონ, პირდაპირ ან არაპირდაპირ, ფულადი თანხა, საჩუქრები ან სხვა რაიმე ღირებული ან სარგებელი (ა) პროგრამებთან დაკავშირებული შესყიდვების პროცესში; (ბ) იმისათვის, რომ გავლენა მოახდინოს პირის ქმედებაზე წინამდებარე ხელშეკრულების ფარგლებში რამის მოწონების ან დამტკიცების პროცესში; (გ) გავლენა მოახდინოს პროგრამების განხორციელებასთან დაკავშირებულ საქმიანობაზე; ან (დ) გავლენა მოახდინოს ვაქცინის კონკრეტული მწარმოებლის   შერჩევაზე. მთავრობამ უნდა დადოს ქვე-საგრანტო ხელშეკრულებები ორგანიზაციებთან, რათა უზრუნველყოს იგივე ვალდებულების დაწესება თავის გრანტის მიმღებებისთვის
14. ტერორიზმის და ფულის გათეთრების წინააღმდეგ
მთავრობა ვალდებულია უზრუნველყოს, რომ დაფინანსების გამოყენება არ მოხდეს: (ა) ძალადობის, ომის ან ნებისმიერი ქვეყნის ძირითად მოსახლეობაზე ძალდატანების, ტერორისტების ან ტერორისტული საქმიანობის, ფულის გასათეთრებელი საქმიანობების მხარდასაჭერად ან ხელშესაწყობად ან ისეთი ორგანიზაციების ან ინდივიდების დასაფინანსებლად, რომლებიც ტერორიზმთან იქნებიან ასოცირებული ან ჩართულები იქნებიან ფულის გამათეთრებელ საქმიანობაში; (ბ) პირებისა და ორგანიზაციებისთვის ან საქონლის იმპორტისთვის, თუ ფონდების ამგვარი გამოყენება ან იმპორტი, მთავრობის ინფორმაციით თუ რწმენით, აკრძალულია გაერთიანებული ერების უსაფრთხოების საბჭოს გადაწყვეტილებით გაერთიანებული ერების ქარტიის VII მუხლის თანახმად, მათ შორის გაერთიანებული ერების უსაფრთხოების საბჭოს N1373 დადგენილებითა და მასთან დაკავშირებული დადგენილებებით. მთავრობამ უნდა დადოს ქვე-საგრანტო ხელშეკრულებები ორგანიზაციებთან, რათა უზრუნველყოს იგივე ვალდებულების დაწესება თავის გრანტის მიმღებებისთვის. თუ წინამდებარე ხელშეკრულების მოქმედების ვადაში, მთავრობა აღმოაჩენს რაიმე კავშირს პროგრამას და/ან წინამდებარე ხელშეკრულების ფარგლებში GAVI–ის მიერ მოწოდებულ ფონდებსა და რომელიმე ორგანიზაციასთან თუ ინივიდთან, რომლებიც ასოცირდებიან ტერორიზმთან, იგი ვალდებულია დაუყოვნებლივ მიაწოდოს წერილობითი ინფორმაცია GAVI–ს. 
15. გადასახადები
წინამდებარე ხელშეკრულების ფარგლებში, GAVI–ის მიერ მოწოდებული ფონდების გამოყენება არ უნდა მოხდეს გადასახადების, ბაჟის, მოვალეობების ან სხვა სახის მოსაკრებელის გადასახდელად, რომელიც დაწესებულია ვაქცინაციის და მასთან დაკავშირებული მასალების იმპორტთან. სახელმწიფომ ძალისხმევა არ უნდა დაიშუროს, რათა შექმნას შესაბამისი მექანიზმი, რათა GAVI–ის ფონდებით მიღებული ყველა შენაძენი, ადგილობრივად თუ საერთაშორისო დონეზე გაანთავისუფლოს გადასახადებისგან. 
16. GAVI–ის ინტელექტუალური საკუთრების უფლება
GAVI უნდა დარჩეს GAVI–ის ყველა ინტელექტუალური საკუთრების უფლებების ექსკლუზიურ მფლობელად იმ მოცულობით, როგორც ეს შეესაბამება ამ ხელშეკრულებით გათვალისწინებულ ღონისძიებებს, ძალაში შესვლის მომენტში. GAVI, წინამდებარე დოკუმენტით, გადასცემს ლიცენზიას მთვრობას უფასოდ და არა ექსკლუზიურად, მსოფლიო მასშტაბით ინტელექტუალური საკუთრების უფლებებს, რამდენადაც ეს საჭიროა, რათა უფლება მიეცეს მთავრობას განახორციელოს ან მართოს პროგრამები ან გამოიყენოს GAVI–ის სახელი ან GAVI–ის სტილიზებული მოვალეობები. წინამდებარე ხელშეკრულების შეწყვეტის შემთხვევაში, GAVI–ის მხრიდან ლიცენზია ავტომატურად შეწყდება ყოველგვარი შემდგომი მოქმედების გარეშე. ხოლო მთავრობა ვალდებულია დაუყოვნებლივ შეწყვიტოს ამგვარი ინტელექტუალური საკუთრების უფლებების გამოყენება. 
17. ზოგადი დებულებები 
17.1. წინამდებარე ხელშეკრულების დებულებების განმარტება
წინამდებარე ხელშეკრულების პირობების განმარტება და მოქმედება უნდა მოხდეს მისი ნამდვილი მნიშვნელობითა და განზრახული შედეგით ეროვნული კანონმდებლობის სისტემისგან დამოუკიდებლად, ეს იქნება ფედერალური თუ სახელმწიფო კანონმდებლობა. 
17.2. დავების მოგვარება	Comment by Eka: თუ შეგიძლიათ უფრო კონკრეტულად დააზუსტოთ, რომელიც ქვეყნის/ორგანიზაციის კანონმდებლობა იქნება გამოყენებული არბიტრაჟის დროს (მაგალითად, საქართველოს კანონმდებლობა)?	Comment by Eka: პარტნიორობის ჩარჩო ხელშეკრულების განხორციელება არ მოხდება რომელიმე კონკრეტული ქვეყნის კანონმდებლობით. 17.1 მუხლში აღნიშნულია, რომ ხელშეკრულების პირობების  „განმარტება და მოქმედება უნდა მოხდეს მისი ნამდვილი მნიშვნელობითა და განზრახული შედეგით ეროვნული კანონმდებლობის სისტემისგან დამოუკიდებლად, ეს იქნება ფედერალური თუ სახელმწიფო კანონმდებლობა“ GAVI საერთაშორისო ორგანიზაციაა შვეიცარიაში, ექვემდებარება შვეიცარიის პრივილეგიებსა და შეღავათებს. აღნიშნული კონსტრუქციით GAVI სარგებლობს პრივილეგიებით და შეღავათებით. ჩვენ არ შეგვიძლია შევარჩიოთ კანონმდებლობა GAVI–ის თითოეული უფლებამოსილი ქვეყნისთვის.  
ნებისმიერი დავა თუ საჩივარი („დავა“) მხარეებს შორის, რომელიც შესაძლოა გაჩნდეს წინამდებარე ხელშეკრულების ან გადაწყვეტილების წერილის გამო ან მასთან კავშირში, რომლის მოგვარება ვერ მოხერხდა მოლაპარაკებებით ოთხი (4) კვირის პერიოდში იმ დღიდან, როდესაც დავის შესახებ პირველად ეცნობება რომელიმე მხარეს, უნდა გასაჩივრდეს საარბიტრაჟო სასამართლოში რომელიმე მხარის მიერ. საარბიტრაჟო სასამართლო უნდა ჩატარდეს გაერთიანებული ერების კომისიის საერთაშორისო სავაჭრო სამართლის იმ დროს მიმდინარე წესების ("UNCITRAL არბიტრაჟის წესები") მიხედვით. ნებისმიერ დავაში, რომლის თანხა არის 100.000 აშშ დოლარი ან ნაკლები, უნდა მონაწილეობდეს GAVI–ის მიერ დანიშნული არბიტრატორი. ყოველი დავის შემთხვევაში, რომლის ღირებულება აღემატება 100.000 აშშ დოლარს, GAVI–მა და მთავრობამ, თითოეულმა უნდა დანიშნოს თითო არბიტრატორი და ამგვარად დანიშნულმა ორმა არბიტრატორმა  უნდა დანიშნოს მესამე არბიტრატორი, რომელიც თავმჯდომარე იქნება. თუ რომელიმე მხარე ვერ შეძლებს დანიშნოს არბიტრატორი, დამნიშნავი უფლებამოსილი პირი უნდა გახდეს შვეიცარიის საარბიტრაჟო ასოციაციის პრეზიდენტი. საარბიტრაჟო განხილვები დაინიშნება ჟენევაში და ჩატარდება ინგლისურ ენაზე, მთავრობის მოთხოვნის შემთხვევაში კი, ფრანგულად. მხარეები თანხმდებიან, რომ საარბიტრაჟო განაჩენი იქნება დავის საბოლოო გადაწყვეტა. 
17.3. პრივილეგიებსა და შეღავათებზე უარის თქმის გარეშე
წინამდებარე ხელშეკრულებაში ან მასთან დაკავშირებით არაფერია გამოხატული ან ნაგულისხმევი, რომელიც ჩაითვლება GAVI–ის მიერ უარის თქმად ნებისმიერ პრივილეგიასა და შეღავათზე და წინამდებარე ხელშეკრულების არც ერთი დებულება არ უნდა განიმარტოს ან გამოყენებულ იქნას იმგვარად, ან იმ ხარისხით, რომელიც არ შეესაბამება ამ პრივოლეგიებსა და შეღავათებს. 
17.4. დარჩენა
5, 6, 9, 11, 13, 14, 16 და 17 მუხლები წინამდებარე ხელშეკრულების დასრულების ან შეწყვეტის შემთხვევაში დარჩება. 
17.5. მთლიანი ხელშკერულება
წინამდებარე ხელშეკრულება (და მისი ყველა დანართი) და გადაწყვეტილების წერილ(ებ)ი წარმოადგენს ერთ მთლიან ხელშკერულებას მხარეებს შორის ხელშეკრულების საგანთან მიმართებაში და ჩაენაცვლება ყველა მანამდე, ამგვარ საკითხებზე არსებულ ურთიერთობას, მორიგებებს და ხელშეკრულებებს მხარეებს შორის, წერილობითი იქნება ეს თუ ზეპირ–სიტყვიერი. 
17.6. ხელშეკრულებაში ცვლილებების შეტანა
წინამდებარე ხელშეკრულებაში არ შევა ცვლილებები (გარდა დანართების და გადაწყვეტილების წერილებისა, რომლებიც თან ახლავს წინამდებარე ხელშეკრულებას), თუ ისინი არ იქნება წერილობითი ფორმაში და მხარეების მიერ ხელმოწერილი. GAVI–ს აქვს უფლება დაუმატოს ან გააუქმოს დანართები ან შეცვალოს პირობები ხელშეკრულების დანართებში და ამგვარი დამატებები, გაუქმებები და ცვლილებები შეეხება მთავრობას იმ დღიდან, როცა მას ეცნობება ამგვარი ცვლილებების შესახებ. თუ მთავრობა არ ეთანხმება ცვლილებებს, რომელსაც GAVI მას დანართის სახით სთავაზობს, მან უნდა აცნობოს GAVI–ს ამის შესახებ 30 (ოცდაათ) კალენდარულ დღეში ცვლილებების შესახებ ინფორმაციის მიღებიდან. მიუხედავად 17.2. მუხლისა, თუ მხარეები ვერ შეძლებენ მოაგვარონ უთანხმოება ამ მუხლის ფარგლებში, დროის გონივრულ პერიოდში, ერთ-ერთ მხარეს აქვს უფლება შეწყვიტოს ხელშეკრულება. 
17.7. მემკვიდრეები და უფლების გადაცემა
წინამდებარე ხელშეკრულების შესრულება სავალდებულოა თითოეული მხარის მემკვიდრეებისა და უფლების მიმღებებისთვის და ხელშეკრულება უნდა მოიცავდეს მხარის მემკვიდრეებსა და უფლების მიმღებებს. თუმცა, არ მოხდება მთავრობის მიერ მისი უფლებების ან მოვალეობების გადაცემა წინამდებარე ხელშეკრულების ფარგლებში GAVI–ის წინასწარი წერილობითი თანხმობის გარეშე. 
17.8. ხელის მოწერაზე უფლებამოსილი პირები
თუკი GAVI–ის მიერ იქნება მოთხოვნილი, მთვრობა ვალდებულია წარმოადგინოს დამაკმაყოფილებელი მტკიცებულება იმ პირების უფლებამოსილების შესახებ, რომლებსაც ენიჭება უფლება ხელი მოაწეროს წინამდებარე ხელშეკრულებას. 
17.9. ასლები
წინამდებარე ხელშეკრულება მომზადდება ერთ ან მეტ პირად, რომელთაც ექნებათ იგივე ძალა, როგორიც იმ შემთხვევაში ექნებოდა ხელშეკრულებას, თუ იგი ერთ პირად მომზადდებოდა. 
17.10. მესამე მხარის უფლებების გამორიცხვა
თუ სხვაგვარად არ რეგულირდება, წინამდებარე ხელშეკრულების არც ერთ მხარეს არ აქვს უფლება შექმნას უფლებები სხვა, მესამე მხარისთვის, თუ იგი წინამდებარე ხელშეკრულების მხარეს არ წარმოადგენს, რომელმაც შესაძლოა დააკისროს ვალდებულება ან GAVI–ის წინააღმდეგ გამოიყენოს ძალა. 
რის დასტურადაც, მხარეთა მიერ სათნადოდ უფლებამოსილი პირები დებენ წინამდებარე ხელშეკრულებას მისი მოქმედების დაწყების დღეს. 

GAVI–ის ალიანსის სახელით
GAVI ალიანსი
(ხელმოწერა):
სახელი (დაბეჭდილი):
თანამდებობა:
თარიღი:

საქართველოს მთავრობის სახელით
შრომის, ჯანმრთელობის და სოციალურ საქმეთა მინისტრი
(ხელმოწერა):
სახელი (დაბეჭდილი):
თანამდებობა:
თარიღი:
ფინანსთა მინისტრი
(ხელმოწერა):
სახელი (დაბეჭდილი):
თანამდებობა:
თარიღი:
დანართი 1
განმარტებები და ინტერპრეტაცია
1. განმარტებები
ქვემოთ მოცემული ტერმინები (და მათი ნებისმიერი ვარიაციები) წინამდებარე ხელშეკრულებაში განიმარტება შემდეგნაირად:
წლიური ოდენობა - ნიშნავს თითოეულ პროგრამასთან დაკავშირებულ მიახლოებით წლიურ ოდენობას, რომელიც GAVI–ის მიერ მტკიცდება ამგვარი პროგრამის ფარგლებში;
წლიური შუალედური ანგარიში - ნიშნავს თითოეულ პროგრამასთან დაკავშირებით ქვეყნის წლიურ ანგარიშს, რომელიც მთავრობის მიერ მზადდება GAVI–სთვის და სადაც აღნიშნული იქნება პროგრესი, რომელიც მიღწეულ იქნა პროგრამის მიზნების განხორციელებაში წინა წელს;
თანადაფინანსების გადასახადი - ნიშნავს თოთოეული პროგრამისთვის ოდენობას, რომლის გადახდა უნდა მოხდეს თანადაფინანსების პოლიტიკის შესაბამისად მთავრობის მიერ ვაქცინების და მასთან დაკავშირებული მასალების ღირებულებასთან მიმართებაში და ნებისმიერი მასთან ასოცირებული ღირებულება, რომლის დაკონკრეტება მოხდება დროდადრო, GAVI–ის მიერ;
თანადაფინანსების პოლიტიკა - ნიშნავს GAVI–ის თანადაფინანსების პოლიტიკას, რომელიც ხელშეკრულებას თან ერთვის, როგორც დანართი 3 (მისი ცვლილება ხდება დროდადრო);
გადაწყვეტილების წერილი - ნიშნავს, თითოეულ პროგრამასთან მიმართებაში, წერილს, რომელიც შეიცავს პროგრამის უახლეს პირობებს, იმ ფორმით, როგორიც წარმოდგენილია GAVI–ის მიერ;
გაცემა - ნიშნავს: (ა) GAVI–ის შესყიდვების სააგენტოს მიერ ფულად გადახდებს, ვაქცინების და მასთან დაკავშირებული მასალების შესასყიდად, ამგვარი შესყიდვების სააგენტოს მიერ ქვეყნის სასარგებლოდ (ბ) ფულადი ოდენობის გადახდა მთავრობისთვის ვაქცინების და მასთან დაკავშირებული მასალების შესასყიდად, საკუთარი შესყიდვების სააგენტოს საშუალებით; ან (გ) ფულადი ოდენობის გადახდა მთავრობისთვის მისი დაფინანსებული პროგრამების საქმიანობის განსახორციელებლად და „გაცემა“ და „გაცემული“ უნდა იყოს შესაბამისად გარჩევადი. 
გადახდის პირობები - ნიშნავს, პროგრამის ფარგლებში თითოეულ გადახდასთან მიმართებაში, პირობას, რომელიც უნდა დააკმაყოფილოს ქვეყანამ ამგვარ გადახდამდე და რომელიც მოცემულია დანართ 2-სა და ნებისმიერ სხვა ადგილას წინამდებარე ხელშეკრულებაში;
ორგანიზაციები - უნდა ჰქონდეს წინამდებარე ხელშეკრულების მე–2 დანართის მუხლი 6-ის მიერ მინიჭებული მნიშვნელობა;
ფინანსური მენეჯმენტის მოთხოვნები - ნიშნავს ფინანსური რისკების შემცირების მოთხოვნებს და ზომებს, რომელიც შეთანხმებულია მხარეებს შორის TAP პოლიტიკის შესაბამისად, რომელიც თან ერთვის წინამდებარე ხელშეკრულებას;
ინტელექტუალური საკუთრების უფლება - ნიშნავს სავაჭრო ნიშანს, მომსახურების ნიშანს, დომეინის სახელებს, ლოგოს, სავაჭრო ან ბიზნეს სახელებს, საავტორო უფლებებს, უფლებებს მონაცემებზე და მონაცემთა ბაზებზე, ნოუჰაუ და კონფიდენციალურ ინფორმაციაზე მსოფლიოს ნებისმიერ ნაწილში;
არასწორად გამოყენება - უნდა ჰქონდეს მნიშვნელობა, რომელიც მითითებულია წინამდებარე ხელშეკრულების დანართი 2-ის მუხლ 20-ში;
PAHO - ნიშნავს პან ამერიკულ ჯანდაცვის ორგანიზაციას;
შესყიდვების სააგენტო - უნდა ჰქონდეს მნიშვნელობა, რომელიც მითითებულია წინამდებარე ხელშეკრულების დანართ 2-ის მუხლ 9-ში;
პროგრამა - ნიშნავს მთლიან პროგრამას, რომელიც დაკავშირებულია (ა) გარკვეული ტიპის ვაქცინის და მასთან დაკავშირებული მასალების მიწოდებასთან; ან (ბ) ფულადი დახმარება, რომელიც დამტკიცებულია GAVI–ის მიერ;
პროგრამის საქმიანობა - ნიშნავს თითოეულ პროგრამასთან დაკავშირებულ საქმიანობას, რომელიც აღწერილია ქვეყნის განაცხადში და პროგრამის ნებისმიერ შემდგომ შესწორებაში (მათ შორის შესაბამის წლიურ შუალედურ ანგარიშში)  (ასეთის არსებობის შემთხვევაში), რომელიც დამტკიცებულია GAVI–ის მიერ;
პროგრამის ბიუჯეტი - ნიშნავს, თითოეულ პროგრამასთან დაკავშირებულ, მრავალ-წლიანი ბიუჯეტის მთლიან სავარაუდო ოდენობას, რომელიც დამტკიცებულია GAVI–ის მიერ პროგრამის ფარგლებში;
პროგრამის დოკუმენტები - უნდა ჰქონდეს მნიშვნელობა, რომელიც მითითებულია წინამდებარე ხელშეკრულების დანართი 2-ის მუხლ 22.2-ში;
პროგრამის ხანგრძლივობა - ნიშნავს პროგრამის მთლიან ხანგრძლივობას;
პროგრამის პირობები - ნიშნავს, თითოეულ პროგრამასთან დაკავშირებულ, ამგვარი პროგრამის ვადებსა და პირობებს, რომელიც რეგულირდება წინამდებარე ხელშეკრულებით და შესაბამისი გადაწყვეტილების წერილით;
ქვე-გრანტის მიმღებები - უნდა ჰქონდეს მნიშვნელობა, რომელიც მითითებულია წინამდებარე ხელშეკრულების დანართი 2-ის მუხლ 5-ში;
TAP პოლიტიკა - GAVI–ის გამჭვირვალობის და ანგარიშვალდებულების პოლიტიკა, რომელიც თან ერთვის როგორც დანართი 4 (მასში ცვლილებები შედის დროდადრო);
UNICEF - ნიშნავს გაეროს ბავშვთა ფონდს;
ვაქცინის დანერგვის გრანტი - ნიშნავს ოდენობას, რომლის უზრუნვეყოფა ხდება GAVI–ის მიერ იმ საქმიანობების მხარდასაჭერად, რომლის საშუალებითაც ხდება ახალი ვაქცინის დანერგვა ქვეყანაში; და
ვაქცინის დანერგვის საგრანტო პოლიტიკა - ნიშნავს GAVI–ის ვაქცინის დანერგვის გრანტების და მოქმედების მხარდაჭერის პოლიტიკას, რომელიც თან ერთვის როგორც დანართი 5 (მისი განახლება ხდება დროდადრო);
WHO - ნიშნავს მსოფლიო ჯანდაცვის ორგანიზაციას.
2. ინტერპრეტაცია
წინამდებარე ხელშეკრულების მიზნებიდან გამომდინარე, „წინამდებარე ხელშეკრულება“, სადაც კონტექსტი მოითხოვს, უნდა მოიცავდეს ყველა დანართსა და გადაწყვეტილების წერილებს. 





დანართი 2
პროგრამასთან დაკავშირებული დამატებითი დებულებები
ნაწილი ა: ზოგადი წესები
1. გამოგზავნის პირობები
პროგრამის ფარგლებში თითოეულ დამტკიცებასა და გამოგზავნასთან დაკავშირებით შემდეგი სახის გამოგზავნის პირობები  ვრცელდება:
(ა) საკმარისი დაფინანსება: GAVI–ის განსაზღვრული აქვს, რომ მას გააჩნია საკმარისი დაფინანსება  შესაბამის დროს გამოგზავნისთვის;
(ბ) დამაკმაყოფილებელი მოქმედება: GAVI კმაყოფილია, რომ ქვეყანა ასრულებს მის მიერ აღებულ წინამდებარე ხელშეკრულების და გადაწყვეტილების წერილების ვალდებულებებს;
(გ) მითითებები და პოლიტიკა: მთავრობა ასრულებს GAVI–ის მითითებებისა და პოლიტიკის მოთხოვნებს, რომელიც ხელმისაწვდომია განაცხადში, შუალედურ ანგარიშში, სხვა შაბლონებში და GAVI–ის ოფიციალურ ვებ-გვერდზე, GAVI–თვის მისაღები ფორმით;
(დ) განმარტებები და შემუშავება: მთავრობამ წარმოადგინა განმარტებები, როგორც ეს მოთხოვნილია GAVI–ის მიერ პროგრამის შესაბამის გადაწყვეტილების წერილ(ებ)ში, მის განაცხადდთან და შუალედურ ანგარიშებთან კავშირში, დროულად და იმ ფორმით, როგორც ეს მისაღებია GAVI–თვის;
(ე) თანადაფინანსება: თუკი მთავრობისთვის გახდება საჭირო მოახდინოს თანადაფინანსება, მთავრობა იღებს თანადაფინანსების ვალდებულებას შემდგომ კალენდარულ წლებში, პროგრამის ფარგლებში, წინამდებარე ხელშეკრულების, თანადაფინანსების პოლიტიკის და შესაბამისი გადაწყვეტილების წერილ(ებ)ის თანახმად;
(ვ) დოკუმენტები: მთავრობას წარდგენილი აქვს GAVI–თვის ყველა დოკუმენტი ან ინფორმაცია, მათ შორის აუდიტის ანგარიშები, ჩანაწერები ან ანგარიშები, რომელიც საჭიროა წინამდებარე ხელშეკრულების ფარგლებში (მათ შორის დანართები) და სხვაგვარად, როგორც ეს მოთხოვნილია GAVI–ის მიერ დროდადრო შესაბამისი გადაწყვეტილების წერილ(ებ)ის ან სხვა კავშირების საშუალებით დროულად და GAVI–თვის მისაღები ფორმით;
(ზ) დარღვევის გარეშე: GAVI კმაყოფილია, რომ ნებისმიერი პროგრამის დროებით შეწყვეტას ან შეჩერებას, მათ შორის არასწორად გამოყენების შედეგად, არ ექნება უარყოფითი გავლენა შესაბამისი პროგრამის განხორციელებაზე;
(თ) TAP პოლიტიკა: (ნებისმიერი პროგრამისთვის GAVI–ის მიერ თანხების გამოყოფისთვის) მთავრობამ შეასრულა TAP პოლიტიკის იმ დროს მიმდინარე მოთხოვნები და ფინანსური მენეჯმენტის მოთხოვნები (შეთანხმების შემთხვევაში), როგორც ეს მოცემულია წინამდებარე ხელშეკრულების დანართში; 
(ი) ფინანსური ანგარიში და გარე აუდიტი: (გავის მიერ ნებისმიერი პროგრამისთვის თანხების გამოყოფისთვის) მთავრობამ შეასრულა გავის მონიტორინგის და შეფასების იმ დროს მიმდინარე მოთხოვნები, ფინანსური ანგარიშის უზრუნველყოფა და გარე აუდიტის შესრულება; და
(კ) სხვა პირობები: მთავრობამ დააკმაყოფილა ყველა სხვა პირობები, როგორც ეს მოცემულია შესაბამის გადაწყვეტილების წერილ(ებ)სა და წინამდებარე ხელშეკრულების სხვა ნაწილებში. 
2. გადაწყვეტილების წერილები
2.1. გადაწყვეტილების წერილის ფორმა
თითოეული გადაწყვეტილების წერილისთვის, როგორც ეს მოცემულია პროგრამის პირობებში, ფორმის უზრუნველყოფა ხდება GAVI–ის მიერ დროდადრო.
2.2. გადაწყვეტილების წერილებსა და პროგრამაში ცვლილებების შეტანა
GAVI–მა შესაძლოა ცვლილებები შეიტანოს იმ დახმარების ოდენობასა და ხანგრძლივობაში, რომლის უზრუნველყოფაც ხდება პროგრამის ფარგლებში, მათ შორისაა პროგრამის ბიუჯეტი, წლიური ოდენობა, თანადაფინანსება, პროგრამის ხანგრძლივობა და პროგრამის საქმიანობა. ის ასახავს ამგვარ ცვლილებებს მომდევნო გადაწყვეტილების წერილში. მთავრობამ ასევე შესაძლოა მოითხოვოს მნიშვნელოვანი ცვლილებები პროგრამის პირობებში, GAVI–ის ინფორმირების გზით, მის წლიურ შუალედურ ანგარიშში, რომელსაც GAVI მხედველობაში მიიღებს მითითებების გათვალისწინებით.



3. ყველა პროგრამის ხელშეკრულების განაცხადი
3.1. მიმდინარე და სამომავლო პროგრამები
წინამდებარე ხელშეკრულების (მათ შორის დანართების) და შესაბამისი გადაწყვეტილების წერილ(ებ)ის ვადები და პირობები ეხება ყველა მომავალ ჩარიცხვას, რომელიც გაკეთდება ხელშეკრულების ძალაში შესვლის დღიდან მიმდინარე და სამომავლო პროგრამების ფარგლებში,  ხორციელდება მთავრობის მიერ წინამდებარე ხელშეკრულების ძალაში შესვლის დღიდან, ასევე ამ ხელშეკრულების შემდგომ პერიოდში. 
3.2. მანამდე არსებული პროგრამები
იმ გადმორიცხვებთან კავშირში, რომლებიც პროგრამის ფარგლებში განხორციელდა ხელშეკრულების ძალაში შესვლის დღემდე და მიმდინარეობს წინამდებარე ხელშეკრულების ძალაში შესვლის დროს, ამ ხელშეკრულების მოქმედება ვრცელდება:
(ა) ყველა საქმიანობაზე, რომელიც მთავრობის მიერ განხორციელდება ხელშეკრულების ძალაში შესვლის დღიდან; და
(ბ) დაფინანსების და მომარაგების ყველა ოდენობაზე, რომლის გამოყოფა მოხდა, მაგრამ არ გამოყენებულა ხელშეკრულების ძალაში შესვლის დღემდე. 
ეჭვის თავიდან ასაცილებლად, დაფინანსების და ვაქცინების  ყველა სახის სამომავლო გამოყენება,  არსებული პროგრამების ფარგლებში, მოხდება მხოლოდ წინამდებარე ხელშეკრულების ვადების და პირობების გათვალისწინებით. 
ნებისმიერი ვადები და პირობები, რომელიც გამოიყენებოდა მანამდე გადმოგვზანილთან მიმართებაში, არსებული პროგრამების ფარგლებში, რომლებიც არ შეესაბამება წინამდებარე ხელშეკრულების პირობებს, როგორც ეს ზემოთ არის მოცემული, იცვლება ურთიერთშეთანხმების საფუძველზე, მხარეებს შორის, ხელშეკრულების ძალაში შესვლის დღიდან.   
3.3. გარდამავალი ღონისძიებები მონიტორინგისა და ანგარიშგებისთვის
ზემოაღნიშნულის მიუხედავად, დამატებითი მონიტორინგის და ანგარიშგების ვალდებულებები წინამდებარე ხელშეკრულებით (მათ შორის დანართებით და შესაბამისი გადაწყვეტილების წერილ(ებ)ით) შეეხება მხოლოდ შემდგომ საანგარიშო პერიოდს დასაწყისიდან, ხელშეკრულების ძალაში შესვლიდან. 
4. სამოქალაქო საზოგადოების ორგანიზაციები
მთავრობასთან ერთად, GAVI–ს შეუძლია გრანტებით უზრუნველყოს სხვა ორგანიზაციები მთავრობის საშუალებით ან პირდაპირ, იმ საქმიანობისთვის, რომლებიც აძლიერებენ კოორდინაციას და სამოქალაქო საზოგადოების ვალდებულებებს და ანხორციელებენ ჯანდაცვის სისტემების მხარდამჭერ პროგრამებს ქვეყანაში. მთავრობამ უნდა ითანამშრომლოს ამგვარ ორგანიზაციებთან, რათა მოხდეს ქვეყანაში დროდადრო, GAVI–ის მიერ მხარდაჭერილი ყველა პროგრამის სრულად რეალიზება, მათ შორის სამოქალაქო საზოგადოების ორგანიზაციების. 
5. ქვე-გრანტის მიმღებები
მთავრობას შეუძლია GAVI–ის ფონდებით უზრუნველყოს სხვა ორგანიზაციები წინამდებარე ხელშეკრულებით GAVI–ის მიერ მხარდაჭერილი პროგრამების განსახორციელებლად („ქვე-გრანტის მიმღებები“).  თუ მთავრობა უზრუნველყოფს GAVI–ის ფონდების ქვე-გრანტის მიმღებებზე გადანაწილებას, მთავრობა აცნობიერებს და თანხმდება, რომ GAVI–ის ფონდების ქვე-გრანტის მიმღებებზე გადანაწილება არ ანთავისუფლებს მთავრობას წინამდებარე ხელშეკრულებით გათვალისწინებული ვალდებულებებისგან ან იმ მოვალეობისგან, რომ GAVI–ის ფონდების გამოყენება მოხდება მხოლოდ იმ მიზნებისთვის, როგორც ეს განსაზღვრულია წინამდებარე ხელშეკრულებით და არა სხვაგვარად და რომ, ეს ფონდები არ იქნება არასწორად გამოყენებული. მთავრობა პასუხისმგებელია ქვე-გრანტის მიმღებების მოქმედებასა და უმოქმედობაზე GAVI–ის მიერ მხარდაჭერილ პროგრამებთან მიმართებაში იმგვარად, თითქოს ეს იყოს მთავრობის ქმედებები ან უმოქმედობა. მთავრობამ უნდა უზრუნველყოს ქვე-გრანტის მიმიღებების მიერ წინამდებარე ხელშეკრულების (მათ შორის დანართებისა და შესაბამისი გადაწყვეტილების წერილ(ებ)ის) შესრულება, კერძოდ, ამ დანართის გ ნაწილის და GAVI–ის პოლიტიკის და მითითებების ფარგლებში GAVI–ის ფონდების გამოყენებასთან და მართვასთან დაკავშირებით. 
6. ქვეყნის ინფორმაცია და მონაცემები
იმისათვის, რომ ნება დაერთოს GAVI–ს მიიღოს ინფორმირებული გადაწყვეტილებები ქვეყნის ჯანდაცვის სისტემების, მომარაგების ჯაჭვის (მათ შორის ცივი ჯაჭვის) და GAVI–ის საქმიანობებთან კავშირში, GAV–ს ესაჭიროება ქონდეს წვდომა ქვეყანასთან დაკავშირებულ ინფორმაციასა და მონაცემებზე, რომლებიც შესაძლოა შესაბამისი იყოს GAVI–ის მიერ განაცხადების შეფასებისა და პროგრამების მონიტორინგისა და პროგრესისთვის. აღნიშნულის ხელშესაწყობად, მთავრობა თანახმაა გაუზიაროს GAVI–ს პარტნიორების საშუალებით (მათ შორის WHO, UNICEF, PAHO), ორმხრივი დონორების, ქვეყნის გენერალური აუდიტორის, გარე აუდიტორების და სხვა ორგანიზაციების საშუალებით, რომლებიც ატარებენ კვლევებს და ცივი ჯაჭვის შეფასებებს („ორგანიზაციები“) მთავრობის ნებისმიერი დოკუმენტი, ანგარიშები, განცხადებები, მონაცემები და ინფორმაცია (მათ შორის კონფიდენციალური ინფორმაცია და მონაცემები), როგორიცაა მტკიცებულებებთან დაკავშირებული თანადაფინანსების გადახდები და ვაქცინის ჩამოსვლის ანგარიშები, ასევე ორგანიზაციების ანალიზი და ანგარიშები, რომლებიც შექმნილია ან შეიცავს ქვეყანაზე ინფორმაციას და მონაცემებს (მათ შორის წინასწარი შესავლის შეფასებები და ვაქცინის ეფექტური მენეჯმენტი, შეფასებები, გაუმჯობესების გეგმები და მათთან დაკავშირებული ყველა დოკუმენტი). 
ნაწილი ბ: ვაქცინით და ფულადი დახმარება
7. ვაქცინით უზრუნველყოფა  
GAVI–მა შესაძლოა დაამტკიცოს დაფინანსება ვაქცინების და მასთან დაკავშირებული მასალების შესაძენად ქვეყნის იმუნიზაციის პროგრამებისთვის, მისი ახალი და გამოუყენებელი ვაქცინების პროგრამის (NVS) ფარგლებში და/ან სხვა ამგვარი პროგრამების ფარგლებში, რომელსაც დროდადრო GAVI აფინანსებს. 
8. ვაქცინის დანერგვის გრანტი 
ვაქცინის დანერგვის საგრანტო პოლიტიკის გათვალისწინებით, GAVI–მა შესაძლოა უზრუნველყოს ვაქცინის დანერგვის გრატ(ებ)ი ქვეყნისთვის პროგრამის ფარგლებში. GAVI–ის დაფინანსება არ დაფარავს ყველა ხარჯს, რომელიც ქვეყანაში ახალი ვაქცინის დანერგვასთან იქნება დაკავშირებული. GAVI–მა უნდა უზრუნველყოს დაფინანსება იმ საფუძვლით, რომ ახალი ვაქცინის ქვეყანაში დანერგვისთვის საჭირო ფინანსები, რომელსაც ვერ დაფარავს GAVI, დაიფარება სახელმწიფოს მიერ. GAVI–მა უნდა მიაწოდოს ინფორმაცია მთავრობას ვაქცინის დანერგვის გრანტის ოდენობის შესახებ შესაბამისი გადაწყვეტილების წერილით. მთავრობამ უნდა მოამზადოს ანგარიში ვაქცინის დანერგვის გრანტ(ებ)ის გამოყენების შესახებ შესაბამის წლიურ შუალედურ ანგარიშ(ებ)ში. 


9. შესყიდვები სააგენტოს მეშვეობით
შემდეგი დებულებები მოქმედებს მაშინ, როცა UNICEF (მოქმედებს, როგორც შესყიდვების სააგენტო GAVI–ისა და მთავრობის შესყიდვების აგენტი), PAHO ან სხვა სააგენტო, პროგრამის ფარგლებში, მოქმედებს, როგორც შესყიდვების სააგენტო, GAVI–თვის ვაქცინების და მასთან დაკავშირებული მასალების შესყიდვის პროცესში („შესყიდვების სააგენტო“):
(ა) GAVI–მა უნდა უზრუნველყოს შესაბამისი დაფინანსების გამოყოფა შერჩეული შესყიდვების სააგენტოსთვის;
(ბ) თანადაფინანსებული მასალების შესყიდვისთვის, ქვეყანამ უნდა გადაუხადოს ნებისმიერი თანადაფინანსების თანხა პირდაპირი წესით შერჩეულ შესყიდვების სააგენტოს, როგორც ეს შეთანხმებულია მხარეებს შორის გაფორმებულ შესყიდვების მომსახურების მემორანდუმში;
(გ) შესყიდვების სააგენტომ უნდა მოახდინოს ვაქცინების და მასთან დაკავშირებული მასალების შესყიდვა GAVI–ის დახმარებით და შესყიდვების სააგენტოს წესების და ამგავრი შესყიდვების შესახებ შესაბამისი ხელშეკრულების დაცვით;
(დ) ქვეყანამ უნდა მიიღოს ამგვარი მასალები პირდაპირ შესყიდვების სააგენტოსგან;
(ე) ქვეყანა თანახმაა შესყიდვების სააგენტომ გაუზიაროს ინფორმაცია GAVI–ს ვაქცინების და მასთან დაკავშირებული მასალების თანადაფინანსებული ნაწილის შესყიდვების მდგომარეობის შესახებ;
(ვ) ქვეყანა ვალდებულია შეინარჩუნოს კონტაქტი შესყიდვების სააგენტოსთან მასალების ხელმისაწვდომობის თაობაზე და მათი მიწოდების გრაფიკის მოსამზადებლად; და 
(ზ)GAVI არ უნდა იყოს პასუხისმგებელი ვაქცინების და მასთან დაკავშირებული მასალების შესყიდვების ან ქვეყნისთვის მიწოდებისას დაგვიანებაზე.
10. თვითშესყიდვა
10.1. მასალები ფულადი ოდენობის სანაცვლოდ
GAVI–მა შესაძლოა დაუშვას მთავრობის მიერ ვაქცინების და მასთან დაკავშირებული მასალების უზრუნველყოფა ფულადი ოდენობის ნაცვლად, რათა მისცეს საშუალება მთავრობას შეიძინოს ამგავრი მასალები საკუთარი შესყიდვების სააგენტოს მეშვეობით („მასალები ფულადი ოდენობის სანაცვლოდხ“). ფულადი ოდენობის ნაცვლად მასალების წლიური ღირებულება უნდა იყოს UNICEF-ის მიერ ასეთი ვაქცინების საშუალო სავარაუდო ფასების ექვივალენტური. ამგვარი წლიური ოდენობის შესახებ მთავრობას უნდა მიეწოდოს ინფორმაცია შესაბამისი გადაწყვეტილების წერილით.
10.2. თვითშესყიდვის მექნიზმი
ფულადი ოდენობის ნაცვლად მასალების გამოგზავნამდე GAVI–მა უნდა განიხილოს შესყიდვების მექანიზმი, რომელიც შეთავაზებული იქნება ქვეყნის მიერ განაცხადით, რათა მოხდეს შეფასება, რამდენად აკმაყოფილებს ის საზოგადოდ მიღებულ შესყიდვების სტანდარტებს და უზრუნველყოს რეკომენდაციები ანგარიშგების მინიმალურ მოთხოვნებზე და გაუმჯობესებაზე (ასეთის საჭიროების შემთხვევაში). მთავრობამ უნდა უზრუნველყოს, რომ ვაქცინები და მასთან დაკავშირებული მასალები შესყიდულ იქნას რაც შეიძლება სწრაფად, როგორც ეს მოცემულია წინამდებარე ხელშეკრულებასა და გადაწყვეტილების წერილ(ებ)ში. 
10.3. მოლაპარაკებულ და სავარაუდო ფასებში განსხვავება
თუ მთავრობის მიერ მოლაპარაკებული ფასი უფრო მაღალია ვიდრე UNICEF-ის მიერ განსაზღვრული სავარაუდო ფასი, მთავრობა ვალდებულია თავად გადაიხადოს განსხვავება, რათა შეძენილ იქნას საკმარისი რაოდენობის ვაქცინები პროგრამის სამიზნე ჯგუფის დასაკმაყოფილებლად. თუ მოლაპარაკებული ფასი უფრო ნაკლებია ვიდრე UNICEF-ის მიერ განსაზღვრული სავარაუდო ფასი, მთავრობას შეუძლია გამოიყენოს დარჩენილი ფონდები საიმუნიზაციო პროგრამისთვის და ანგარიში გაუგზავნოს GAVI–ს ამგვარი ფონდების გამოყენების თაობაზე შესაბამის წლიურ შუალედურ ანგარიშში. 
10.4. თანადაფინანსება
იქ, სადაც თანადაფინანსების პოლიტიკა ვრცელდება, მთავრობამ უნდა შეისყიდოს ვაქცინები, ასევე შეასრულოს თავისი თანადაფინანსების მოვალეობები. მთავრობამ უნდა წარუდგინოს GAVI–ს დამაკმაყოფილებელი მტკიცებულება, რომ მან შეიძინა ვაქცინები და მასთან დაკავშირებული მასალები თანადაფინანსების საკუთარი წვლილით, მათ შორის GAVI–ს უნდა წარუდგინოს ინვოისები და ქვითრები. 


10.5. GAVI-ის მხარდაჭერით ვაქცინების თვითშესყიდვისას არსებული ხარისხის კრიტერიუმები
მთავრობამ GAVI-ის მხარდაჭერით ვაქცინები უნდა შეიძინოს მხოლოდ: (ა) WHO-ს ვაქცინების წინასწარ საკვალიფიკაციო სიიდან; (ბ) ადგილობრივად წარმოებული ვაქცინების შემთხვევაში, როდესაც შესყიდვა ხდება პირდაპირ მწარმოებლისგან, ისინი უნდა იყოს ლიცენზირებული  შესაბამისი ეროვნულ მარეგულირებელი ორგანოს მიერ (NRA), რომლის შეფასება მოხდა WHO-ს მიერ, როგორც სრულად ფუნქციური; ან (გ) რომლებიც ლიცენზირებულია WHO-ს ხარისხიანი ვაქცინების განმარტების შესაბამისად (მაგ.: როგორც ეს აღწერილია WHO-ს ტექნიკური ანგარიშების სერიებში) სრულად ფუნქციური ეროვნულ მარეგულირებელი ორგანოს მიერ, როგორც ეს შეფასებულია WHO-ს მიერ ქვეყნებში, სადაც ხდება ვაქცინების წარმოება და შესყიდვა. 
10.6. GAVI-ის მხარდაჭერით ავტომატური შპრიცების და განკარგვის ყუთების თვითშეძენისას არსებული ხარისხის კრიტერიუმები
(ა) მთავრობამ უნდა შეიძინოს ის ავტომატური შპრიცები მხოლოდ, რომლებიც არის წინასწარ კვალიფიცირებული WHO-ს შესრულების, ხარისხის და უსაფრთხოების სისტემით. 
(ბ) შპრიცებისა და ნემსების განკარგვის ყუთებისთვის მთავრობამ უნდა: (ა) შეიძინოს ყუთები, რომლებიც შესაბამისობაში მოდის WHO-ს წინასწარ საკვალიფიკაციო პროდუქტების სიასთან; ან (ბ) წარუდგინოს GAVI-ის ხარისხის სერთიფიკატი, რომელიც შესაბამისი სახელმწიფო ორგანოს მიერ არის გაცემული. 
10.7. თნადაფინანსების ფონდებით თვითშესყიდვის ვაქცინების, ავტომატური შპრიცების და განკარგვის ყუთების ხარისხის კრიტერიუმები
GAVI მოუწოდებს ქვეყნებს თანადაფინანსებით თვითშესყიდვის პროდუქტების შეძენისას გაითვალისწინონ WHO-ს მიერ განსაზღვრული ხარისხი, როგორც ეს  მოცემულია WHO-ს წინაწარ საკვალიფიკაციო პროდუქტების სიაში ან სხვაგვარად არის აღწერილი ზემოთ 10.5 და 10.6 მუხლებში.  
11. კამპანიის სამოქმედო ღირებულება
ვაქცინათა გარკვეული ტიპებისთვის, GAVI-მა შესაძლოა უზრუნველყოს დამატებითი დაფინანსება ქვეყანაში კამპანიის წარმოების დასაფინანსებლად, ვაქცინის დანერგვის საგრანტო პოლიტიკის მიხედვით. ეს მხარდაჭერა ეგზავნება მთავრობას, WHO-ს და/ან UNICEF-ს ფულადი სახით. ამგვარი დაფინანსების გამოყენება უნდა მოხდეს პროგრამის საქმიანობის დასაფინანსებლად და ინფორმაცია დახმარების ოდენობაზე უნდა მიეწოდოს მთავრობას გადაწყვეტილების წერილით. GAVI–ის დაფინანსება არ არის განსზღვრული კამპანიის ყველა სამოქმედო ხარჯის დასაფარად. GAVI–მა უნდა უზრუნველყოს ეს დაფინანსება იმგვარად, რომ ის ხარჯები, რომლებიც ვერ დაიფარება GAVI–ის მიერ, უნდა დაიფაროს მთავრობის მიერ. მთავრობა ვალდებულია ანგარიში ჩააბაროს სამოქმედო ღირებულების დაფინანსების გამოყენებასთან დაკავშირებით შესაბამისი წლიური შუალედური ანგარიშ(ებ)ით. 
12. ინექციის უსაფრთხოება
ინექციის უსაფრთხოების შესახებ WHO-UNICEF-UNFPA-ს ერთობლივ განცხადება (WHO/V&B/99.25) უნდა ეხებოდეს ყველა საიმუნიზაციო მომსახურებას პროგრამ(ებ)ის ფარგლებში. 
13. სხვა ხარჯები და გადასახდელები
თანადაფინანსების ხარჯები, რომელიც მოცემულია გადაწყვეტილების წერილში, მოიცავს ქვეყნის წვლილს ვაქცინების და მასთან დაკავშირებული საინექციო უსაფრთხოების მოწყობილობებისა და ნებისმიერ სატვირთო მომსახურების ღირებულებებს. ქვეყნისთვის ცნობილი უნდა იყოს, რომ თანადაფინანსება არ მოიცავს შესაბამისი შესყიდვების სააგენტოს ღირებულებებს და გადასახადებს, როგორიცაა გაუთვალისწინებელი ბუფერული და მართვის საფასური. ინფორმაცია დამატებითი ხარჯების და გადასახადების შესახებ მოწოდებულ იქნება შესაბამისი შესყიდვების სააგენტოს მიერ, როგორც სავარაუდო ღირებულება, მოთხოვნილი ქვეყნის მიერ. 
14. ფულადი დახმარება
GAVI–მა შესაძლოა დაამტკიცოს პროგრამის დაფინანსება, რომელიც ხელს უწყობს ინტეგრირებული ჯანდაცვის სისტემების შესაძლებლობების გაძლიერებას ქვეყანაში იმუნიზაციის განხორციელებისთვის, მათ შორის თავისი წვლილის შეტანით იმუნიზაციის მიწოდების ძირითადი შეზღუდვების მოგვარების საქმეში, მომსახურებებზე ხელმისაწვდომობაზე თანასწორობის გაზრდით და სამოქალაქო საზოგადოების ჩართულობის გაძლიერებით ჯანდაცვის სექტორში და/ამ სხვა მსგავსი პროგრამებით, რომლებსაც GAVI დროდადრო აფინანსებს. თუ მთავრობა იღებს GAVI–გან შესრულებაზე დამოკიდებულ დაფინანსებას, მხარეები შეთანხმდებიან შესრულების ინდიკატორებზე, საზომ საშუალებებსა და მონიტორინგის პროცესზე, პროგრამა კი თან დაერთვება როგორც შესაბამისი გადაწყვეტილების წერილის დანართი. 
ნაწილი გ: GAVI–ის დაფინანსების და მასალების მენეჯმენტი და გამოყენება
15. ფინანსური მენეჯმენტის მოთხოვნები
მთავრობა უნდა დაემორჩილოს პირობებს და მიიღოს ზომები, რომელიც ფინანსური მენეჯმენტის მოთხოვნეში არის ჩამოყალიბებული, მასში მითითებული ვადებით (ასეთის არსებობის შემთხვევაში). 
16. მონიტორინგი და ანგარიშვალდებულება
მთავრობის მიერ GAVI–ის ვაქცინების და ფულადი დახმარების გამოყენებას მკაცრი მონიტორინგი გაეწევა. GAVI გამოიყენებს მთავრობის ანგარიშებს და  ქვეყნის დონეზე არსებულ მექანიზმებს შესრულების მონიტორინგისთვის. მთავრობამ უნდა მოახდინოს მონიტორინგი და ანგარიშგება ვაქცინების და მასთან დაკავშირებული მასალების, ასევე GAVI–ის მიერ უზრუნველყოფილი დაფინანსების გამოყენების თაობაზე, სადაც აღნიშნული იქნება პროგრამ(ებ)ის მიზნების მიღწევის პროგრესი წინა წლის განმავლობაში, წლიური შუალდური ანგარიშ(ებ)ის წარდგენით. მთვრობამ  უნდა მოამზადოს შიდა მართვის ანგარიშები დაფინანსების გამოყენების თაობაზე კვარტალურად ან პერიოდულად. მთავრობამ, ასევე, უნდა წარმოადგინოს ყველა დოკუმენტი და ანგარიში, რომელის წარდგენა საჭიროა, როგორც წლიური შუალედური ანგარიშების და ქვეყნის განაცხადების ნაწილი. გარკვეული ფულადი დახმარებისთვის GAVI–მა უნდა გაუწიოს მონიტორინგი და განიხილოს წლიური პროგრესი, რომელიც ქვეყანაში იქნა მიღწეული პროგრამ(ებ)ის დაფინანსებულ მიზნებთან მიმართებაში, წლიური ჯანდაცვის სექტორის განხილვაში მონაწილეობის მიღებით, ქვეყნის დონეზე არსებული მექნიზმების საშუალებით. მთავრობამ უნდა წარადგინოს ყველა დოკუმენტი, რომელიც საჭიროა წლიური ჯანდაცვის სექტორის განხილვისთვის, როგორც ეს მოთხოვნილია GAVI–ის მიერ. 
17. მონიტორინგი და შეფასება
GAVI–ს აქვს უფლება ჩაატაროს დამოუკიდებელი მონიტორინგი, შეფასება და შედეგების შეფასება, შესწავლა და შესაბამისი პროგრამ(ებ)ის კვლევები მესამე პირის ჩართვით ან მის გარეშე. მთავრობა  ვალდებულია ხელი შეუწყოს ამ პროცესს (ა) და უზრუნველყოს, რომ GAVI–ს და მის უფლებამოსილ წარმომადგენლებს, აგენტებს ნებისმიერ დროს ჰქონდეთ ხელმისაწვდომობა შესაბამის პერსონალზე, დოკუმენტებსა და მოწყობილობაზე; და (ბ) შესაბამისი თანხმობის გაცემით და ლოგისტიკური დახმარებით. მთავრობა ვალდებულია ითანამშრომლოს გ GAVI–თან და უზრუნველყოს იგი ინფორმაციით, რომელიც გონივრულად არის მოთხოვნილი GAVI–ის მიერ მონიტორინგის, შეფასების, შედეგების შეფასების, შესწავლის და პროგრამების კვლევის ჩასატარებლად, მას შემდეგ რაც მთავრობა აღარ მიიღებს GAVI–გან დახმარებას. 
18. GAVI–ის მიერ ინფორმაციის გამოყენება
სადაც GAVI–ს მიღებული ან შექმნილი აქვს ინფორმაცია, წინამდებარე ხელშეკრულების თანახმად, მათ შორის და არა მხოლოდ ინფორმაცია მიღებული ან შექმნილი წინამდებარე დანართ 2-ის 6, 16 და/ან 17 მუხლების თანახმად, GAVI–მა შესაძლოა   გამოაქვეყნოს ან გაუმჟღავნოს ამგვარი ინფორმაცია მესამე მხარეებს, თუ GAVI მიიჩნევს, რომ ამ ინფორმაციის ცოდნა პროგრამის მიმდინარეობასთან და/ან GAVI–ის მიზნების შესრულებასთან არის დაკავშირებული. 
19. ფონდების მენეჯმენტი და გამოყენება
GAVI–ის მიერ უზრუნველყოფილ დაფინანსებასთან კავშირში, მთავრობა უნდა დაემორჩილოს GAVI–ის მოთხოვნებს ფულადი თანხების გამოყენებასა და მენეჯმენტის შესახებ, მათ შორის:
(ა) მთავრომამ უნდა გამოიყენოს ფულადი სახსრები მხოლოდ პროგრამის საქმიანობის დასაფინანსებლად;
(ბ) მთავრობამ უნდა უზრუნველყოს ფონდების გონივრული მართვა TAP პოლიტიკისა და ფინანსური მენეჯმენტის მოთხოვნების შესაბამისად;
(გ) ფულადი ოდენობის ნაცვლად მასალების შემთხვევაში, ფონდების გამოყენება უნდა მოხდეს ვაქცინების შესაძენად თვითშესყიდვის მექანიზმის დაცვით, რომელიც მოცემულია ქვეყნის განაცხადში, განხილული და დამტკიცებულია GAVI–ის მიერ და მისი მართვა ხდება მითითებების, პროცედურების, სტანდარტების, საანგარიშო მოთხოვნების და თვითშესყიდვის მექანიზმის რეკომენდაციების (ასეთის არსებობის შემთხვევაში) დაცვით და წინამდებარე ხელშეკრულების და შესაბამისი გადაწყვეტილების წერილ(ებ)ის თანახმად; და
(დ) მთავრობამ არ უნდა გამოიყენოს GAVI–გან მიღებული რაიმე თანხა საკუთარი თანადაფინანსების მოვალეობის დასაფარად.
20. დაფინანსების და მასალების არასწორი გამოყენება
20.1. დაფინანსების და მასალის არასწორი გამოყენება
დაფინანსების და ვაქცინების, ასევე მასთან დაკავშირებულ მასალებთან მიმართებაში, რომლის მიწოდება ხდება მთავრობისთვის პროგრამ(ებ)ის ფარგლებში, მთავრობა უნდა დაემორჩილოს მოვალეობებს და მოთხოვნებს ამგვარი დაფინანსების და მასალების გამოყენებასთან დაკავშირებით, მათ შორის უნდა გაითვალისწინოს შემდეგი:
(ა) მთავრობამ უნდა გამოიყენოს დაფინანსება და ვაქცინები, ასევე მასთან დაკავშირებული მასალები, რომელიც მან GAVI–გან მიიღო პროგრამის ფარგლებში ერთადერთი მიზნისათვის, რათა მან განახორციელოს პროგრამით გათვალისწინებული საქმიანობა; 
(ბ) მთავრობამ უნდა უზრუნველყოს, რომ არ მოხდეს არასწორი გამოყენება, გაფლანგვა, კორუფცია, არალეგალური ან თაღლითური ქმედებები დაფინანსებასთან, ვაქცინებსა და მასთან დაკავშირებულ მასალებთან მიმართებაში; და
(გ) მთავრობამ უნდა უზრუნველყოს, რომ ყველა ხარჯი, რომელიც დაკავშირებულია ფონდების გამოყენებასთან, შესაბამისად არის დადასტურებული დამხმარე დოკუმენტაციით, რომელიც საკმარისია იმისათვის, რომ საშუალება მისცეს GAVI–ს, გადაამოწმოს ასეთი ხარჯები. 
თუ მთავრობა ვერ მოახერხებს ზემოთ მოცემულიდან რომელიმეს შესრულებას, ასეთი შემთხვევა ჩაითვლება „არასწორ გამოყენებად“ (და „არასწორი გამოყენების“ განმარტება უნდა მოხდეს შესაბამისად). 
20.2. GAVI განსაზღვრავს არასწორ გამოყენებას
GAVI–ს აქვს უფლება, საკუთარი შეხედულებისამებრ, მაგრამ გონივრულად გადაწყვიტოს, მოხდა თუ არა GAVI–ის ფონდების მხოლოდ პროგრამის საქმიანობისთვის გამოყენება, თუ ფონდები არასწორად იქნა გამოყენებული (სრულად ან ნაწილობრივ). 



20.3. მთავრობის მიერ ინფორმირება
მთავრობა ვალდებულია დაუყოვნებლივ მიაწოდოს ინფორმაცია GAVI–ს, როდესაც მისთვის ცნობილი გახდება პროგრამასთან დაკავშირებით რამე პოტენციური ან ფაქტობრივი არასწორი გამოყენება. 
21. პროგრამის აქტივები
მას შემდეგ, რაც პროგრამა ამოიწურება, ყველა სახის აქტივის გამოყენება, რომელიც შეძენილია ქვეყნის მიერ GAVI–ის დაფინანსების გამოყენებით, პროგრამის განმავლობაში, უნდა გაგრძელდეს ქვეყნის მიერ თავდაპირველი პროგრამის საქმიანობის და/ან ქვეყანაში საიმუნიზაციო საქმიანობის თანახმად. 
22. გამოძიება
22.1. GAVI–ის უფლება აწარმოოს გამოძიება და ჩაატაროს აუდიტი
GAVI–ს შეუძლია ქვეყანაში აწარმოოს გამოძიება და/ან ჩაატაროს აუდიტი ნებისმიერ დროს საკუთარი უფლებამოსილი წარმომადგენლების ან აგენტების მიერ, რათა გამოიძიოს GAVI–ის მიერ უზრუნველყოფილი დაფინანსების გამოყენება, შეამოწმოს მთავრობის ფინანსური მენეჯმენტის სისტემები, როგორც ეს მოთხოვნილია TAP პოლიტიკის ფარგლებში და ჩაატაროს გარე აუდიტი ქვემოთ მოცემული მუხლი 24-ის თანახმად. 
22.2. გამოძიების და აუდიტის პროცესი
მთავრობა და ყველა შესაბამისი პერსონალი ვალდებულია სრულად ითანამშრომლოს GAVI–თან და მის უფლებამოსილ წარმომადგენლებთან და აგენტებთან GAVI–ის მიერ გამოძიების და/ან აუდიტის პროცესში, რათა უზრუნველყოფილი იქნეს GAVI–ის და მისი უფლებამოსილი წარმომადგენლების ან აგენტების წვდომა ნებისმიერ დროს:
(ა) წიგნებთან, ჩანაწერებთან, განაცხადებთან, ელექტრონულ ფაილებთან და სხვა დოკუმენტაციასთან, რომელიც დაკავშირებულია მთავრობის ან სხვა ორგანიზაციების მიერ ჩატარებულ პროგრამასთან („პროგრამის დოკუმენტები“);
(ბ) მთავრობის ყველა შესაბამის პერსონალთან; და
(გ) მთავრობის კაპიტალთან ან ობიექტებთან, სადაც პროგრამის დოკუმენტები ინახება ან სადაც პროგრამ(ებ)ის საქმიანობა ხორციელდება. 
მთავრობამ უნდა უზრუნველყოს უსაფრთხო სამუშაო გარემო იმ პერსონალისთვის, რომელიც აწარმოებს გამოძიებას და აუდიტს. მთავრობა ვალდებულია ყველა შესაძლო გზა გამოიყენოს, რათა დაადგინოს ყველა ის პირი ან ორგანიზაცია, რომელიც ჩართულია ქვეყნის კანონმდებლობით განსაზღვრულ არალეგალურ ან უკანონო საქმიანობაში  და ინფორმაცია მიაწოდოს GAVI–ს შემთხვევების შედეგების შესახებ. 
22.3. გამოძიების ღირებულება
რაიმე მატერიალური არასწორი გამოყენების შემთხვევაში, GAVI იტოვებს უფლებას აანაზღაურებინოს მთავრობას GAVI–ის მიერ გაწეული გამოძიების ღირებულების გონივრული ღირებულების 100%, რომელიც განისაზღვრება შემთხვევის მიხედვით ფაქტებსა და მოვლენებზე დაყრდნობით. 
23. ჩანაწერები და ხარჯები
მთვრობამ უნდა შეინარჩუნოს სიზუსტე და ცალ–ცალკე აწარმოოს ანგარიშები და ჩანაწერები თითოეული პროგრამისთვის, რომელიც მომზადებული იქნება საერთაშორისოდ აღიარებული სტანდარტების მიხედვით, რაც გაამარტივებს პროგრამების ფარგლებში ღირებულებების და დანახარჯების სიზუსტის გადამოწმებას. მთავრობამ უნდა შეინახოს ამგვარი ანგარიშები და ჩანაწერები და სხვა დამხმარე დოკუმენტაცია, რომელიც ადასტურებს GAVI–ის დაფინანსების ფარგლებში გაწეულ ხარჯებს, ქვეყნის ფისკალური მოთხოვნების შესაბამისად, მინიმუმ ხუთი (5) წლის განმავლობაში პროგრამის დასრულებიდან. იმ შემთხვევაში, თუ GAVI–ის მიერ უზრუნველყოფილი თანხები ერთიანდება დაფინანსების სხვა წყაროებთან, გაერთიანებული თანხების ანგარიშები და ჩანაწერებიც თანაბრად უნდა იყოს დაცული. 
24. გარე აუდიტი
თუ ეს სხვაგვარად არ რეგულირდება, მთავრობა ვალდებულია მიაწოდოს GAVI–ს აუდიტის ანგარიშები, ჩატარებული GAVI–ის დაფინანსებაზე ერთი წლის განმავლობაში თითოეული ფისკალური წლის დახურვისას. იმისათვის, რომ აწარმოოს ამგვარი აუდიტის ანგარიშები, GAVI–ს შეუძლია თავისი სურვილისამებრ, მთავრობასთან ერთად ჩაერთოს: (ა) ერთი ან რამდენიმე გარე აუდიტის შერჩევაში; და (ბ) მათი კომპეტენციების განსაზღვრაში. ამასთან, GAVI იტოვებს უფლებას ნებისმიერ დროს, საკუთარი ხარჯებით ჩაატაროს გარე აუდიტის მიერ ანგარიშების შემოწმების კომისია დამოუკიდებელი აუდიტორული ფირმის საშუალებით, მათ შორის მაშინ, როცა პროგრამა ამოიწურება. გარე აუდიტის ანგარიში შესაბამისობაში უნდა მოდიოდეს საერთაშორისო სააუდიტორო და უზრუნველყოფის სტანდარტების საბჭოს (IAS) საერთაშორისო სააუდიტორი სტანდარტების უახლეს ვერსიასთან.  
25. ფონდების გამოყოფა
25.1. საბანკო ანგარიშები
შემდეგი სახის დებულებები უნდა გაითვალისწინოს მთავრობამ მისთვის გამოყოფილ ფონდებთან მიმართებაში: 
(ა) მთავრობის საკუთრებაში მყოფი ფონდები მაქსიმალურად უნდა დარჩეს გონივრული ოდენობის პროცენტის მომტან საბანკო ანგარიშზე, რომელიც კი ხელმისაწვდომია ქვეყანაში, მანამდე, სანამ მისი გამოყენება არ მოხდება პროგრამ(ებ)ისთვის; 
(ბ) ფულადი სახსრები უნდა ინახებოდეს ქვეყანაში არსებული კარგი რეპუტაციის მქონე ბანკში, რომელიც სრულად აკმაყოფილებს ადგილობრივ და საერთაშორისო საბანკო სტანდარტებს და მოთხოვნებს, მათ შორის კაპიტალის ადეკვატურობის მოთხოვნებს;
(გ) მთავრობამ უნდა ჩაატაროს შერჩეული საბანკო ანგარიშის საჭირო გამოძიება, რათა უზრუნველყოს, რომ იგი შეესაბამება ქვემოთ მოცემულ (ა) და (ბ) პუნქტებს; 
(დ) მთავრობამ უნდა უზრუნველყოს ისეთი საბანკო ანგარიშის დეტალების მიწოდება, რომელიც აკმაყოფილებს ზემოთ ხსენებულ მოთხოვნებს და სადაც მთავრობის სახელზე მოხდება დაფინანსების გადმორიცხვა;
(ე) GAVI იტოვებს უფლებას მოითხოვოს ცვლილებები ბანკთან და საბანკო ანგარიშთან მიმართებაში, რომელიც მთავრობამ უნდა გამოიყენოს; და
(ვ) დაფინანსება ყოველთვის ნაღდი ფულით არის გადმორიცხული და მისი გამოტანა ბანკიდან ნებისმიერ დროს არის შესაძლებელი სრულად მოთხოვნისთანავე. 
25.2. პროცენტი
პროცენტი, რომელიც GAVI–ის მიერ მთავრობისთვის გადმორიცხულ დაფინანსებას ემატება, უნდა აღირიცხოს და მისი გამოყენება უნდა მოხდეს მხოლოდ პროგრამის მიზნებისთვის. 

25.3. ფონდების დაკარგვა
მთავრობა პასუხისმგებელია ფონდების დაკარგვაზე, რომელიც შეიძლება ბანკში მოხდეს ნებისმიერი მიზეზით, მათ შორის  ბანკის გადახდის უუნარობა ან ფონდების არასწორი მენეჯმენტი ბანკში და ამგვარი ფაქტის შემდეგ ანგარიშის შევსება უნდა მოხდეს დაუყოვნებლივ. 	Comment by Eka: მთავრობას არ შეუძლია თავის თავზე აიღოს ფონდების დაკარგვა, რომელიც შესაძლოა ბანკში მოხდეს. შესაძლებელია თუ არა ამ მუხლის ამოღება/შეცვლა?	Comment by Eka: ეს კრიტიკული მუხლია GAVI –სთვის. მუხლის მიზანია ნათლად გამოხატოს, რომ იმ ბანკის გამოკვლევის პასუხისმგებლობა, სადაც მოხდება ფონდების გადარიცხვა, ქვეყანას ეკისრება. მთავრობაა პასუხიმგებელი შეარჩიოს ბანკი. თუ ფონდები დაიკარგება იმიტომ, რომ ბანკი გადახდისუუნარო იქნება, ჩვენ ვფიქრობთ, რომ აუცილებელია იმის აღნიშვნა, რომ GAVI ამას არ გადაიხდის და რომ მთავრობა  გაატარებს ღონისძიებებს, რომლის დაფინანსება გადმორიცხულია ფონდებით უზრუნველყოფისას. ეს მუხლი არ არის იმისთვის, რომ აღვნიშნოთ რომ GAVI ანაზღაურებას ელოდება დაკარგულ ფონდებზე, მაშინ როცა პროგრამის მიზნები, რომლისთვისაც ფონდების გადმორიცხვა მოხდა, ჯერ კიდევ შეუსრულებელია. 
26. ვალუტა 
GAVI–ის მიერ მთავრობისთვის ფონდების დარიცხვა უნდა მოხდეს აშშ დოლარში ან სხვა ვალუტაში, რომელიც GAVI–ის მიერ იქნება დამტკიცებული. 
27. ფონდების და/ან მასალების გადაჭარბება
თუ მთავრობას აქვს ფონდების და/ან მასალების გადაჭარბება, რომლის გამოყენება არ მომხდარა მთავრობის მიერ პროგრამის განმავლობაში, მან უნდა დაუბრუნოს ეს ფონდები და/ან მასალები GAVI–ს ამ დანართის 29 მუხლის თანახმად.
28. შეჩერება ან შეწყვეტა
28.1. ხელშეკრულების შეჩერება
GAVI–ს შეუძლია შეაჩეროს სრულად ან ნაწილობრივ ფონდების გამოგზავნა ქვეყანაში ერთი ან მეტი პროგრამისთვის, თუ:
(ა) (ვაქცინით დახმარებისას) ქვეყანამ არ შეასრულა თანადაფინანსების მოვალეობები თანადაფინანსების პოლიტიკის მიხედვით, წინამდებარე ხელშეკრულება და შესაბამისი გადაწყვეტილების წერილ(ებ)ი; 
(ბ) პროგრამასთან მიმართებაში არსებობს სავარაუდო ან ფაქტობრივი არასწორი გამოყენება;
(გ) მთავრობამ ვერ შეასრულა მისი რომელიმე მოვალეობა წინამდებარე ხელშეკრულებისა და რომელიმე გადაწყვეტილების წერილის ფარგლებში;
(დ) მთავრობის მიერ წარდგენილი განაცხადი აღმოჩნდება არასწორი ან შეცდომაში შემყვანი; და
(ე) GAVI–ის მიერ განისაზღვრება, რომ შექმნილი მდგომარეობა ხელს უშლის პროგრამ(ებ)ის წარმატებით განხორციელებას.

28.2. შეჩერების შედეგი
შეჩერება გაგრძელდება მანამ, სანამ: (ა) GAVI დაინახავს, რომ მიზეზი, რომლისთვისაც მოხდა ხელშეკრულების შეჩერება აღარ არსებობს; ან (ბ) GAVI გადაწყვეტს შეწყვიტოს ხელშეკრულება წინამდებარე დანართის 28.4 მუხლის თანახმად. წინამდებარე ხელშეკრულების რომელიმე ნაწილი ან პროგრამა, რომელიც არ შეჩერდება, გააგრძელებს ლეგალურ მოქმედებას. დაფინანსების გამოყენება, რომელიც მანამდე GAVI–ის მიერ არის უზრუნველყოფილი მთავრობისთვის, არ უნდა მოხდეს ხელშეკრულების შეჩერების პერიოდში. 
28.3. თანადაფინანსების ვალდებულების შეუსრულებლობა 
იმ პერიოდში, როცა პროგრამები შეჩერებულია 28.1. (ა) მუხლის თანახმად, ქვეყანას არ აქვს უფლება წარადგინოს განაცხადი ახალი ვაქცინებისთვის და უნდა ითანამშრომლოს GAVI–თან, რათა ნაკისრი ვალდებულებების შეთანხმება მოხდეს თანადაფინანსების პოლიტიკის ფარგლებში. 
28.4. ხელშეკრულების შეწყვეტა	Comment by Eka: რადგან წინამდებარე ხელშეკრულების ნაწილობრივმა შეწყვეტამ შესაძლოა მიგვიყვანოს არაპროგნოზირებად შედეგებამდე, ჩვენ შემოგთავაზებდით ამოგვეღო ხელშეკრულების ნაწილობრივი შეწყვეტის შესაძლებლობა და შეგვეცვალა იგი პროგრამის სრული შეწყვეტით, თუ ეს შესაძლებელია 	Comment by Eka: წავშალე სიტყვები - სრულად ან ნაწილობრივ
GAVI–ს შეუძლია შეწყვიტოს წინამდებარე ხელშეკრულება სრულად ან ნაწილობრივ ერთი ან მეტი პროგრამისთვის ქვეყანაში თუ:
(ა) არსებობს ფაქტობრივი არასწორი გამოყენება პროგრამასთან კავშირში და მთავრობა ვერ ახდენს დროულ და შესაბამის რეაგირებას არასწორი გამოყენების აღმოსაფხვრელად GAVI–ის სასარგებლოდ;
(ბ) მთავრობას მატერიალურად არ შესწევს უნარი შეასრულოს რომელიმე მისი მოვალეობა წინამდებარე ხელშეკრულების ან გადაწყვეტილების წერილ(ებ)ის ფარგლებში;
(გ) მთავრობის მიერ წარდგენილი რომელიმე განაცხადი აღმოჩნდება მატერიალური კუთხით არასწორი ან შეცდომაში შემყვანი; და 
(დ) GAVI–ის მიერ განისაზღვრება, რომ შექმნილი მდგომარეობა ხელს უშლის პროგრამ(ებ)ის წარმატებით განხორციელებას.
28.5. შეწყვეტის შედეგები
წინამდებარე ხელშეკრულების რომელიმე ნაწილი ან პროგრამა, რომელიც არ შეწყდება, გააგრძელებს ლეგალურ მოქმედებას.
29. დაფინანსების უკან დაბრუნება
29.1. დაფინანსების უკან დაბრუნების ღონისძიებები
მიუხედავად იმისა, რომ არსებობს სხვა საშუალებებიც წინამდებარე ხელშეკრულების ფარგლებში, GAVI–მა შესაძლოა მოსთხოვოს მთავრობას უკან დააბრუნოს დაფინანსება იმ ვალუტაში, რომელშიც მოხდა დარიცხვა GAVI–ის მიერ. ხოლო ვაქცინების არასწორად გამოყენების შემთხვევაში, GAVI–მა შესაძლოა მოსთხოვოს მთავრობას მიიღოს ნებისმიერი შესაბამისი ზომები პროგრამის ფარგლებში ნებისმიერ შემდგომ გარემოებებში:
(ა) GAVI–მა ჩაურიცხა თანხა მთავრობას შეცდომით;
(ბ) მოხდა არასწორი გამოყენება;
(გ) წინამდებარე ხელშეკრულება ან პროგრამა შეჩერდა ან შეწყდა; ან 
(დ) მთავრობას აქვს დაფინანსება, რომელიც მას არ გამოუყენებია შესაბამისი პროგრამის განმავლობაში.
29.2. დაფინანსების უკან დაბრუნების გზა
მთავრობამ უკან უნდა დააბრუნოს დაფინანსება, თუ ეს სხვაგვარად არ გადაწყდა GAVI–ის მიერ, აშშ დოლარში სამოცი (60) დღის განმავლობაში იმ დღიდან, როცა მთავრობა მიიღებს მოთხოვნას GAVI–გან დაფინანსების უკან დაბრუნების თაობაზე და უნდა გადაირიცხოს ეს თანხები იმ ანგარიშზე, რომელიც GAVI–მა მას აცნობა. 
30. იმუნიზაციაზე თანაბარი ხელმისაწვდომობა
ქვეყანა უნდა შეეცადოს, რომ თანდათანობით განახორციელოს თავისი პროგრამა/ები GAVI–ის გენდერული პოლიტიკის (რომლის განახლება ხდება დროდადრო) პრინციპებისა და მიზნების დაცვით, რათა ხელი შეუწყოს იმუნიზაციის პროცესსა და მასთან დაკავშირებულ ჯანდაცვის მომსახურებებში გენდერულ თანასწორობას. GAVI–ის გენდერული პოლიტიკა ხელმისაწვდომი უნდა იყოს GAVI–ის ოფიციალურ ვებ-გვერდზე. ქვეყანამ უნდა წარმოადგინოს ყველა სახის შესაბამისი ინფორმაცია და მონაცემები გენდერთან დაკავშირებულ საკითხებზე იმუნიზაციის პროცესში, ისე როგორც მონიტორინგის და ანგარიშგების ვალდებულების ნაწილი, როგორც ეს მოთხოვნილია GAVI–ის მიერ. მომსახურებები, რომლის მხარდაჭერა GAVI–ის მიერ ხდება, უნდა იყო თავისუფალი პრივილეგიების, აღმსარებლობის, სექსუალური ორიენტაციის, რწმენის, გეოგრაფიული ფაქტორის, პოლიტიკური შეხედულებების და პოლიტიკური ანგარების გავლენისგან. 
31. დარჩენა
ამ დანართის მუხლები - 16-დან 25-მდე და 27-დან 29-მდე წინამდებარე ხელშეკრულების დასრულების ან შეწყვეტის შემთხვევაში დარჩება. 
32. შენიშვნები
32.1. შენიშვნები
შენიშვნების შემთხვევაში ან წინამდებარე ხელშეკრულების ფარგლებში გადაწყვეტილების წერილი ან სხვა დოკუმენტი, უნდა იყოს წერილობითი და გაიგზავნოს რეგისტრირებული ფოსტით, ფაქსიმილური გადაცემით ან ელექტრონული ფოსტით ან ელექტონული საშუალებით GAVI–ის მიერ მოწოდებული ინსტრუქციების მიხედვით. 
32.2. საკონტაქტო ინფორმაცია
მთავრობა უზრუნველყოფს საკონტაქტო ინფორმაციის მიწოდებას ქვეყნის განაცხადში  GAVI–ის მიერ მოთხოვნის შემთხვევაში და უნდა იყოს პასუხისმგებელი GAVI–თვის ინფორმაციის მიწოდებაზე საკონტაქტო დეტალებში ცვლილებების არსებობის შემთხვევაში. 
32.3. ინფორმაციის მიწოდების თარიღი
(ა)GAVI –ის მიერ მიწოდებული ინფორმაცია
GAVI–ის მიერ გაგზავნილი ნებისმიერი შეტყობინება ან დოკუმენტი მთავრობის მიერ ჩაითვლება მიღებულად, თუ ის გაგზავნილია რეგისტრირებული ფოსტით, ელექტრონული ფოსტით, ფაქსიმილური გადაცემით იმ თარიღში, როცა ქვეყნის წარმომადგენელ(ებ)ი მას მიიღებენ. თუ ეს შესაძლებელია, ნებისმიერი შეტყობინება ან დოკუმენტი, რომელიც GAVI–ის მიერ არის გაგზავნილი მთავრობის მისამართით, ელექტრონული საშუალების გამოყენებით, ჩაითვლება მიღებულად მთავრობის მიერ, როდესაც ეს უკანასკნელი მას მიიღებს. 
(ბ) ქვეყნის მიერ გაგზავნილი შეტყობინებები
მთავრობის მიერ GAVI–თვის გაგზავნილი ნებისმიერი შეტყობინება თუ დოკუმენტი ჩაითვლება მიღებულად GAVI–ის მიერ, თუ ის გაგზავნილია რეგისტრირებული ფოსტით, ელექტრონული ფოსტით, ფაქსიმილური გადაცემით იმ დღეს, როდესაც GAVI მას მიიღებს. თუ ეს შესაძლებელია, ნებისმიერი შეტყობინება ან დოკუმენტი, რომელიც მთავრობის მიერ GAVI–ის მისამართით არის გაგზავნილი ელექტრონული საშუალებების გამოყენებით, უნდა ჩაითვალოს მიღებულად GAVI–ის მიერ, როდესაც ეს უკანასკნელი მას მიიღებს. 



















დანართი 3
გამჭვირვალობისა და ანგარიშვალდებულების პოლიტიკა
1. პოლიტიკის მიზანი და არეალი
1.1. GAVI–ის გამჭვირვალობის და ანგარიშვალდებულების პოლიტიკის მიზანია უზრუნველყოს GAVI–ის ფულადი დახმარების გამოყენება პროგრამის მიზნების შესაბამისად, როგორც ეს განსაზღვრულია ინდივიდუალურად ქვეყნის  განაცხადებში და ფინანსური მენეჯმენტის ეფექტურად გამოყენება. 
1.2. პოლიტიკა მართავს ქვეყნებში GAVI–ის ყველა ფულად გადარიცხვებს GAVI–ის პროგრამებისთვის, მათ შორის, მაგრამ არა მხოლოდ: 1) ჯანდაცვის სისტემის გაძლიერება; 2) იმუნიზაციის სამსახურების დახმარება და 3) ახალი ვაქცინების დანერგვა (ფულადი გადარიცხვების ნაცვლად მასალა და ერთიანი თანხით გადახდები).

2. გამჭვირვალობის და ანგარიშვალდებულების პოლიტიკის პრინციპები
პოლიტიკა:
2.1. დაფუძნებულია ქვეყნის  არსებულ მაქსიმალურ უნარზე, რომელიც უზრუნველყოფს ქვეყნის სისტემებთან შესაბამისობას. 
2.2. შეესაბამება დამხარების ეფექტურობის პარიზის დეკლარაციის ვალდებულებებს.
2.3. ხელს უწყობს ორმხრივ ანგარიშვალდებულებას GAVI–ის მხარდაჭერაში  პროგრესის შეფასების ხელშეწყობით. 
2.4. იყენებს ქვეყანათაშორისო მიდგომას, ნდობის რისკების შემცირებისთვის იმ ფორმით, რომელიც არის სამართლიანი და გამჭვირვალე. 
2.5. უნდა ეფუძნებოდეს მინიმალური სტანდარტების ნაკრებს GAVI–ის ფულადი დაფინანსების მართვისთვის:
· დაფინანსების გამოყენება უნდა მოხდეს იმ მიზნებით, რომელიც განსაზღვრულია განაცხადში;
· დაფინანსების მართვა უნდა მოხდეს გამჭვირვალედ. წარმოდგენილი უნდა იყოს ზუსტი და კონტროლს დაქვემდებარებული ანგარიშები რეგულარულად, როგორც ეს განსაზღვრულია  ინდივიდუალური დაფინანსების საკითხებში;
· დაფინანსების მართვა უნდა მოხდეს ანგარიშების ფარგლებში, რომლებიც აუდიტორულ, საბუღალტრო და შესყიდვის ეროვნულ სამართლებრივ მოთხოვნებს აკმაყოფილებენ. 
3. პროცედურები
3.1.  GAVI გააძლიერებს მასში არსებულ პროცესებსა და მექანიზმებს.
3.1.1. GAVI–ის სამდივნო ითვალისწინებს განახლებულ ფინანსური მართვის განყოფილების არსებობას ქვეყნის შემოთავაზების განაცხადსა და წლიურ შუალედურ ანგარიშში. შესწორებული მითითებები შექმნის მინიმალურ მოთხოვნებს ქვეყნისთვის ფინანსური მართვისა და ანგარიშგებისთვის. შესწორებული განაცხადის ფორმებისთვის ქვეყნებს დასჭირდებათ მიანიშნონ როგორ მოერგებიან ამ დებულებებს და რომ, ამის მონიტორინგი მოხდება წლიური შუალედური ანგარიშით. 
3.1.2. GAVI–ის სამდივნო უზრუნველყოფს, რომ დამოუკიდებელი განხილვის კომიტეტი ფლობდეს სათანადო შეფასებას ქვეყნის ფინანსური მენეჯმენტის შესახებ. 
3.1.3. GAVI–ის სამდივნო უზრუნველყოს, რომ თითოეული დამოუკიდებელი განხილვის კომიტეტის გუნდი ფლობდეს უფლებას და შესაბამის იარაღს, რათა შეაფასოს თითოეულ განაცხადსა თუ ანგარიშში ფინანსური მენეჯმენტის ასპექტები. GAVI ასევე გააფართოებს მისი დამოუკიდებელი განხილვის კომიტეტის მანდატს, რათა მან მოითხოვოს ფინანსური მენეჯმენტის განყოფილებების განმარტება, რეკომენდაცია გაუწიოს  ფინანსური მენეჯმენტის დამატებით შეფასებებს, მოითხოვოს დამოუკიდებელი გარე აუდიტი და შესთავაზოს ნაბიჯები იმისათვის, რომ ქვეყანა შესაბამისობაში მოვიდეს ამ პოლიტიკასთან. 
3.2. ყველა მიმდინარე პროგრამაში და მომავალშიც, განაცხადის გაგზავნამდე, GAVI–ის სამდივნო შეაფასებს შედარებით ნდობის რისკებს თითოეულ ქვეყანაში და მთავრობასთან და ქვეყნის შიგნით განვითარების პარტნიორებთან ერთად, მიაღწევს კონსენსუსს კონკრეტულ ფინანსურ მოდალობასთან დაკავშირებით GAVI–ის დახმარებით. 
3.2.1. GAVI–ის სამდივნო, რომელიც ერთობლივად მუშაობს ქვეყნებთან ერთად, ჩაატარებს ფინანსური მენეჯმენტის შეფასებას ყველა ქვეყანაში, რომლებიც იღებენ GAVI–ის ფულად გადარიცხვებს. ეს შეფასება მოიცავს როგორც არსებულ ფინანსურ შეფასებებს, ასევე დისკუსიებს ხელისუფლების წარმომადგენლებთან და პარტნიორებთან. შეფასებები: 1) უზრუნველყოფს GAVI–ის მიერ თითოეულ ქვეყანაში ნდობის რისკის დონის საბაზისო გაგებას, 2) ეხმარება თითოეულ ქვეყანას მოახდინოს ყველაზე უფრო შესაფერისი მოდალობის იდენტიფიცირება  GAVI–ის ფულადი სახსრების (შეესაბამება პრინციპებს, რომელიც აღნიშნულია ამ პოლიტიკის მე–2 ნაწილში) მიმართვისთვის, რომელიც უზრუნველყოფს შესაფერის ნდობის გარანტიას, და 3) აღნიშნავს რა დამატებითი კრიტერიუმები და ნაბიჯები ესაჭიროება ქვეყანას  პოტენციური რისკების შესამსუბუქებლად. 
3.2.2. ფინანსური მენეჯმენტის შეფასების შემდგომ, თითოეული სასურველი ქვეყანა გამოავლენს მის ფავორიტ დაფინანსების მოდალობას, რათა მიმართოს GAVI–ის დამხარება, რომელიც GAVI–ის ნდობის ანგარიშვალდებულების მინიმალურ სტანდარტებს აკმაყოფილებს. თუ სასურველი ქვეყანა უკვე იყენებს ერთობლივ ფინანსურ მექანიზმს, რათა მიმართოს ფონდები თავისსავე ჯანდაცვის სექტორში, სავარაუდოდ, ხელისუფლება შეარჩევს ერთობლივ ფინანსურ მექანიზმს, როგორც GAVI–ის მხარდაჭერის სასურველ მოდალობას. თუ ქვეყანას ურჩევნია, არ გამოიყენოს არსებული ერთობლივი ფინანსური მექანიზმი, მან უნდა წარმოადგინოს მყარი მიზეზი ამისათვის და მიიღოს დასტური ჯანდაცვის სექტორის საკოორდინაციო კომიტეტისგან. 
3.2.3. მას შემდეგ რაც ქვეყანა შეარჩევს მისთვის სასურველ დაფინანსების მოდალობას და GAVI ჩაატარებს ფინანსური მენეჯმენტის შეფასებას, ქვეყანა შევა ამ სამიდან ერთ-ერთ ჯგუფში:
· „I ჯგუფის ქვეყნები“: ქვეყნები, რომელთაც GAVI–ის განაცხადის შევსება შეუძლიათ, რომლებიც მიმართავენ და მართავენ GAVI–ის ფულად გადარიცხვებს არსებული ერთობლივი ფინანსური მექანიზმების საშუალებით. I ჯგუფის ქვეყნები სავარაუდოდ  ნდობის რისკის ყველაზე დაბალ საფეხურზე მყოფ ქვეყნებს წარმოადგენენ, რადგან მათ შექმნეს პროცედურები ფინანსური მენეჯმენტისთვის, შესყიდვების და ანგარიშგებისთვის, თანმიმდევრული ზედამხედველობით და მხარდაჭერით ქვეყნის შიდა განვითარების პარტნიორებისგან. 
· „II ჯგუფის ქვეყნები“: ეს ქვეყნები იცავენ სხვადასხვა პროცედურებს დონორის ფონდების მართვისას. II ჯგუფის ქვეყნები სხვადასხვა ნდობის რისკების წინაშე აღმოჩნდებიან ხოლმე. ქვეყნებთან და ქვეყნის შიდა განვითარების პარტნიორებთან ერთად, GAVI–ის სამდივნო განსაზღვრავს ყველაზე უფრო შესაფერის ფინანსურ მექანიზმს (რომელიც შესაბამისობაში მოვა ამ პოლიტიკის მე–2 ნაწილში მოცემულ პრინციპებთან). 
· „III ჯგუფის ქვეყნები“: GAVI–ის დაინტერესებული ქვეყნები, სადაც სავარაუდოდ ან ნადვილად მოხდა GAVI–ის ფულადი გადარიცხვების არასწორი გამოყენება. გადაწყვეტილების მიღება, რომ ამ კატეგორიაში გაერთიანდეს რომელიმე ქვეყანა, ხდება GAVI–ის მენეჯმენტის მოლაპარაკების შედეგად და მათი შეხედულებით. სპეციალური პროცედურები შეთანხმდება კონკრეტული შემთხვევების საფუძველზე. 
3.2.4. GAVI, თითოეული ქვეყანის მთავრობასთან ერთად, დანერგავს და შეთანხმდება კონკრეტული დაფინანსების მოდალობის მინიმალურ  მოთხოვნებზე, რათა მან მოახდინოს GAVI–ის ფულადი გადარიცხვების მიმართვა. ეს მოთხოვნები დაფუძნებული იქნება თითოეული ქვეყნის შესაბამის ჯგუფზე, ისევე როგორც ნდობის რისკის შესაბამის დონეზე, როგორც ეს მოცემულია ფინანსური მენეჯმეტის შეფასებაში. 
· ჯგუფი I: GAVI სავარაუდოდ მიიღებს არსებულ ფინანსურ ანგარიშგებას და სააუდიტო პროცესს უკვე ადგილზე თითოეული ერთობლივი ფინანსური მექანიზმისთვის. 
· ჯგუფი II: მოთხოვნები შესაძლოა მერყეობდეს მტკიცე ფინანსურ ანგარიშგებაზე მესამე მხარის იდენტიფიკაციისთვის (ან „კერძო პროვაიდერი მესამე მხარე“ ან „გამჭვირვალობის და ანგარიშვალდებულების ამოსავალი წერტილი“) რათა განიხილოს და შეამოწმოს ქვეყნის ფინანსური ანგარიშები. ფაქტიური მოთხოვნები განისაზღვრება კონკრეტული შემთხვევის მიხედვით.  
· III ჯგუფი: მოთხოვნები სავარაუდოდ მოიცავს არსებით ზედამხედველობას კერძო პროვაიდერი მესამე მხარის და გარე აუდიტის მიერ. ფაქტიური მოთხოვნები განისაზღვრება კონკრეტული შემთხვევის მიხედვით.  
3.2.5. ქვეყნიების დაჯგუფება განიხილება რეგულარულად. 
3.2.6. თითოეული დაინტერესებული ქვეყანა, რომელიც განაცხადს გააკეთებს GAVI–ის ფულადი გადარიცხვის მიღებაზე, არ აქვს მნიშნელობა რომელ ჯგუფს ეკუთვნის, გამოავლენს ერთ დეპარტამენტს ან პიროვნებას ჯანდაცვის სამინისტროში, პოლიტიკასთან შესაბამისობის გასაკონტროლებლად. 
3.3.  GAVI–ის სამდივნო, მის პარტნიორებთან და დამოუკიდებელი განხილვის კომიტეტთან ერთად, დააკვირდება ქვეყნის შესაბამისობას გამჭვირველობის და ანგარიშვალდებულების პოლიტიკასთან, მათ შორის კონკრეტული მოთხოვნები იქნება ინდივიდუალურად ქვეყნებისთვის. 
3.3.1. ქვეყნები თავად მართავენ GAVI–ის მიერ გადარიცხულ ფულად სახსრებს და წარმოადგენენ ფინანსურ ანგარიშებს პოლიტიკის პირობების, ისევე როგორც ინდივიდუალურად შეთანხმებული ღონისძიებების გათვალისწინებით. ამ მოთხოვნების დაუკმაყოფილებლობას შედეგად მოჰყვება სხვადასხვა ზომები, მათ შორის დაფინანსების შეჩერება. 
3.3.2. GAVI–ის სამდივნო ჩაატარებს  ფინანსური მენეჯმენტის შემდგომ  მინიმუმ ორწლიან შეფასებას.
3.3.3. II ჯგუფში შემავალ ქვეყნებს შეუძლიათ აირჩიონ GAVI–ის დაფინანსების გადანაწილება ერთობლივი ფინანსური მექანიზმის საშუალებით ნებისმიერ დროს. იმის გათვალისწინებით, რომ GAVI–თვის მისაღებია მექანიზმით გათვალისწინებული პირობები, ამგვარ ცვლილებებს ავტომატურად გადაჰყავს ქვეყანა ჯგუფ I-ში. 
3.3.4. GAVI–ის სამდივნო იტოვებს უფლებას ნებისმიერ დროს მოახდინოს ქვეყნის გარე აუდიტის შემოწმება.
3.3.5. GAVI–ის სამდივნოს აქვს უფლება გადაიყვანოს ნებისმიერი ქვეყანა ჯგუფ III-ში. ამისათვის მან უნდა მიიღოს ინფორმაცია, რომ მოხდა GAVI–ის ფულადი გადარიცხვის არასათანადოდ ან არასწორად გამოყენება და ეს სამდივნოს დასაკმაყოფილებლად დადასტურდა. GAVI–ის სამდივნოს შეუძლია საკუთარი შეხედულებისამებრ შეაჩეროს შემდგომი ფულადი გადარიცხვები და დაიწყოს მაკორექტირებელი საქმიანობა. ამგვარად პარალელურად მოხდება GAVI–ის ალიანსის საბჭოს თავჯდომარის ინფორმირება და კონსულტირება. 

4. განხორციელების და განხილვის ვადები
4.1.  პოლიტიკა ძალაში შევა 2009 წლის 1 იანვრიდან.
4.2.  GAVI–ის სამდივნო დაიწყებს პოლიტიკის განხორციელებას ეტაპობრივად, როგორც ეს განსაზღვრულია პოლიტიკის განხორციელების გეგმით. 
4.3.  GAVI–ის სამდივნო წლიურად მიაწოდებს ანგარიშს ალიანსის საბჭოს პოლიტიკის განხორციელების შესახებ. 
4.4.  ალიანსის საბჭოს პროგრამის და პოლიტიკის კომიტეტმა უნდა განიხილოს პოლიტიკა თავდაპირველი განხორციელებიდან 6 სრული თვის შემდეგ. მაშასადამე, პოლიტიკის და პროგრამის კომიტეტი განიხილავს პოლიტიკას წლიურად. 







დანართი 4
თანადაფინანსების პოლიტიკა
1. მიზნები
1.1. თანადაფინანსების პოლიტიკის საერთო მიზანია ქვეყნების ფინანსური სტაბილურობისკენ მიმართვა, რათა მოხდეს მათი მომზადება ახალი ვაქცინებისთვის GAVI–ის მხარდაჭერის გარეშე, თუმცა აღიარებს, რომ მისაღწევი ფინანსური სტაბილურობა სხვადასხვა ქვეყანაში სხვადასხვა დროში მოხდება. 
1.2.  ქვეყნების, რომლებსაც მეტი დრო ესაჭიროებათ ფინანსური სტაბლურობის მისაღწევად, შუალედური მიზანია ვაქცინის დაფინანსების გაძლიერება ქვეყნის საკუთრების ხარჯზე. 

2. არეალი
2.1. პოლიტიკა მოიცავს ქვეყნების დაჯგუფებას თანადაფინანსების მიზნებით, თანადაფინანსების დონეებით, წლიური თანადაფინანსების განახლების პროცესით და მექანიზმით, იმ სიტუაციისთვის, როდესაც ქვეყნები ასრულებენ საკუთარ ვალდებულებებს თანადაფინანსებასთან დაკავშირებით. 

3. პრინციპები
3.1. ყველა ქვეყანა ვალდებულია წვლილი შეიტანოს ახალი ვაქცინის მხარდაჭერის საქმეში.
3.2. თანადაფინანსებამ უნდა წარმოადგინოს ახალი და დამატებითი დაფინანსება; ქვეყნებმა არ უნდა გამოიყენონ ის დაფინანსება, რომელიც გამოყოფილია სხვა ვაქცინების შესაძენად. 
3.3. პოლიტიკის მიზანია მხარი დაუჭიროს ქვეყნებს გრძელვადიანი გეგმის შემუშავებაში.

4. განმარტებები
4.1. „ატლასის მეთოდი მთლიანი ეროვნული შემოსავალი ერთ სულ მოსახლეზე“: მთლიანი ეროვნული შემოსავალი არის თანხა, რომლის მოცულობაა ყველა მწარმოებელზე დამატებით ღირებულებას დამატებული ნებისმიერი პროდუქტის გადასახადი (სუბსიდიების გამოკლებით), რომელშიც არ შედის გამომუშავებულ ოდენობას დამატებული თავდაპირველი შემოსავლის წმინდა შემოსავალი (დასაქმებულთა კომპენსაცია და ქონების შემოსავალი) საზღვარგარეთიდან. მთლიანი ეროვნული შემოსავალი ერთ სულ მოსახლეზე არის მთლიანი ეროვნული შემოსავალი, რომელიც განაწილებულია საშუალო ასაკის მოსახლეობაზე. მთლიანი ეროვნული შემოსავალი ერთ სულ მოსახლეზე აშშ დოლარში კონვერტირდება მსოფლიო ბანკის ატლასის მეთოდის გამოყენებით, რომელიც არბილებს გადაცვლის კურსის რყევებს სამი წლის მოძრავი საშუალო, მორგებული ფასის კონვერტაციის ფაქტორის გამოყენებით. 
4.2. „თანადაფინანსება“: GAVI–ის უფლებამოსილი ქვეყნები და GAVI–ის წვლილი ვაქცინების ხარჯებში. 
4.3. „დამამათავრებელი ქვეყანა“: ქვეყანა, რომლის მთლიანმა ეროვნულმა შემოსავალმა ერთ სულ მოსახლეზე გადაკვეთა შესაბამისი უფლებამოსილების ბარიერი და რომელსაც აღარ აქვს უფლება განაცხადი გააკეთოს ახალ ვაქცინასა თუ ფულადი დახმარების პროგრამაზე, თუმცა განაგრძობს იმ პროგრამებისთვის დახმარების მიღებას, რომელიც დამტკიცებულია GAVI–ის მიერ დაფინანსებისთვის მაშინ, როდესაც ქვეყანა ჯერ კიდევ უფლებამოსილი იყო. 
4.4.  „დამთავრებული ქვეყანა“: ქვეყანა, რომლის მთლიანმა ეროვნულმა შემოსავალმა ერთ სულ მოსახლეზე გადაკვეთა შესაბამისი უფლებამოსილების ბარიერი და რომელსაც აღარ აქვს უფლება განაცხადი გააკეთოს ახალ ვაქცინასა თუ ფულადი დახმარების პროგრამაზე და რომლის მრავალწლიანი ვალდებულებები GAVI–ის მიმართ ვაქცინებთან დაკავშირებით, და/ან ფულადი დამხარების პროგრამები ამოიწურა. 
4.5. „დამთავრების პროცესი“: დროის პერიოდი, როდესაც ქვეყანა აღარ არის უფლებამოსილი განაცხადი გააკეთოს GAVI–ის დახმარებაზე (და ხდება „დამამთავრებელი ქვეყანა“ მანამდე, სანამ GAVI–ის ყველა სახის დახმარება ამოიწურება (და ქვეყანა გახდება დამთავრებული ქვეყანა). 
4.6. „ფინანსური მდგრადობა“: ქვეყნის უნარი მობილიზება მოახდინოს და ეფექტურად გამოიყენოს შიდა და დამატებითი გარე რესურსები, რათა მიაღწიოს მიმდინარე და მომავალ სამიზნე დონეებს იმუნიზაციის პროცესში.
 
5. ქვეყანათა თანადაფინანსების ჯგუფები
5.1. დაბალი შემოსავლის ჯგუფი: ქვეყნები, მთლიანი ეროვნული შემოსავლით ერთ სულ მოსახლეზე, მსოფლიო ბანკის მიერ დადგენილი დაბალი შემოსავლების ბარიერზე ან მის ქვემოთ. თანადაფინანსების მოვალეობა 2012 წელს და მას შემდეგ: 20 პროცენტი დოზაზე (წლიურად აწევის გარეშე).
5.2. საშუალო ჯგუფი: ქვეყნები, მთლიანი ეროვნული შემოსავლით ერთ სულ მოსახლეზე, მსოფლიო ბანკის მიერ დადგენილი დაბალი შემოსავლების ბარიერის ზემოთ, მაგრამ GAVI–ის მიერ დადგენილი დასაშვებობის ბარიერის დაბლა. თანადაფინანსების დონე 2012 წლისთვის: 20 პროცენტი დოზაზე ან ის ოდენობა დოზაზე, რომლის გადახდა მოხდა 2011 წელს, რომელიც უფრო მაღალია. მას შემდეგ თანადაფინანსების ოდენობა დოზაზე იზრდება 15%-ით წლიურად. ახალი ვაქცინის აღების შემთხვევაში თანადაფინანსების ოდენობა დაიწყება 20 პროცენტით დოზაზე და გაიზრდება 15%-ით წლიურად. როდესაც ქვეყნები მომავალში გადავლენ დაბალ-შემოსავლიანი ჯგუფიდან საშუალოში, ისინი დაიწყებენ ვაქცინაზე 20 პროცენტით, რომელსაც მოყვება 15%-იანი წლიური ზრდა. 
5.3. დამამთავრებელი ჯგუფი: ქვეყნები, მთლიანი ეროვნული შემოსავლით ერთ სულ მოსახლეზე GAVI–ის მიერ დადგენილი დასაშვებობის ბარიერის მაღლა, რომლებიც ჯერ კიდევ იღებენ GAVI–ის დახმარებას. 2012 წლიდან დაწყებული, თანადაფინანსების ვალდებულება უნდა გაიზარდოს ოთხი წლის განმავლობაში იმ ოდენობიდან, რომლის გადახდა მოხდა 2011 წელს, რათა საბოლოოდ მიღწეულ იქნას 100%-იანი ვაქცინის ფასის გადახდა 2016 წელს, ერთი წლის შემდეგ როცა GAVI–ის დახმარება ამოიწურება. იმ ქვეყნებისთვის, რომლებიც ახალ ვაქცინებს იღებენ 2012 წელს (და მაშასადამე არ აქვს თანადაფინანსების გადახდის გამოცდილება ამ ვაქცინაზე), თანადაფინანსების ოდენობა ვაქცინაზე გაუტოლდება 2016 წლისთვის განსაზღვრული ვაქცინის ფასის (GAVI–ის ქვეყნებისთის განსაზღვრული ფასი, თუ ფასის დაგეგმვა GAVI–ის დასრულებისთვის არ მომზადდა GAVI–ის ალიანსის მიერ) 20%-ს. დახმარება იმ ქვეყნებისთვის, რომლებიც გადადიან დამამთავრებელ ჯგუფში 2012 წლის შემდეგ იმგვარად იქნება ეტაპირებული და იგივე წლების რაოდენობაზე იქნება გათვლილი, როგორც იმ ქვეყნებისთვის, რომელთა დაშვებაც არ მოხდა 2011 წელს. 

6. განსახორციელებელი ვადები, საშეღავათო პერიოდი და განახლებები
6.1. ქვეყნებს მიეწოდებათ ინფორმაცია თანადაფინანსებით ქვეყნების დაჯგუფების შესახებ, რომელშიც ისინი მოხვდებიან 2012 წლისთვის და შესაბამისი თანადაფინანსების მოვალეობები დაეკისრებათ მათ 2012 წლისთვის, 2010 წლის დეკემბრის GAVI–ის ალიანსის საბჭოს შეხვედრის მიხედვით. თავდაპირველი კლასიფიკაცია მოხდება 2009 წლის მთლიანი ეროვნული შემოსავლის მონაცემების მიხედვით ერთ სულ მოსახლეზე, რომელიც მოამზადა მსოფლიო ბანკმა 2010 წლის ივლისში. 2011 კალენდარული წელი არის „კეთილგანწყობილების წელი“, რომლის ფარგლებში ქვეყნებს მიეწოდებათ ინფორმაცია მათი თანადაფინანსების ჯგუფებში გადანაწილების შესახებ და ისინი ამზადებენ ბიუჯეტს ახალი მოვალეობებისთვის 2012 წლისთვის. 

6.2. თანადაფინანსების ჯგუფის ბარიერები განახლდება ყოველწლიურად მთლიანი ეროვნული შემოსავლების უახლესი მონაცემების გათვალისწინებით, რომელიც მომზადდება მსოფლიო ბანკის მიერ ყოველი წლის ივლისში. თანადაფინანსების ჯგუფის განახლება მოხდება ყოველი წლის სექტემბერში. ქვეყნებს მიეწოდებათ ინფორმაცია ნებისმიერ ცვლილებაზე თანადაფინანსების ჯგუფებში მათ გადანაწილების თაობაზე და იმაზე, თუ როდის განხორციელდება ეს ცვლილება. ქვეყნებს მომდევნო კალენდარული წელი ექნებათ, როგორც, კეთილგანწყობილების პერიოდი და მათ ეძლევათ დრო, მოამზადონ ბიუჯეტი ახალი მოვალეობებისთვის, რომელიც განხორციელდება კეთილგანწყობილი წლის მომდევნო კალენდარულ წელს. 

7. მოვალეობის ვერ შესრულების მექანიზმი
7.1. თანადაფინანსების გადახდა პოლიტიკის მიხედვით არის პირობა, რომ ქვეყანამ მიიღოს GAVI–ის ვაქცინით მხარდაჭერა. თანადაფინანსების მოვალეობების შესრულება, რომელიც განსაზღვრულია ქვეყნის მიერ იმ დოზის შესყიდვით, რომელიც განსაზღვრულია GAVI–ის სამდივნოს „გადაწვეტილების წერილით“ ქვეყნისადმი, ან შესაბამისი დოლარის ოდენობით ვაქცინებისთვის (გარდა მართვის საფასურისა, სატვირთო და ბუფერული მოვალეობებისა). თვითშემსყიდველი ქვეყნებისთვის შესაბამისობა დგინდება დოზის რაოდენობის შესყიდვით სამდივნოს „გადაწყვეტილების წერილის“ მიხედვით ქვეყნისადმი. 
7.2.  მიიჩნევა, რომ ქვეყანა ვერ ასრულებს დაკისრებულ მოვალეობებს, როდესაც იგი ვერ ასრულებს თანადაფინანსების მოვალეობებს გარკვეული წლის 31 დეკემბრამდე. 
7.3.  ქვეყნებს აქვთ უფლება განაცხადი გააკეთონ, მაგრამ ისინი არ დაკმაყოფილდებიან ახალი ვაქცინის დამხარებით, როდესაც ისინი თანადაფინანსების ვალდებულებებს ვერ ასრულებენ. 
7.4.  თუ ქვეყანა განაგრძნობს მოვალეობების ვერ შესრულებას მომდევნო ერთი წლის განმავლობაში, GAVI0ის საბჭოს შეუძლია შეუწყვიტოს მას დახმარება შესაბამისი ვაქცინით იმ დრომდე, სანამ არ მოხდება თანადაფინანსების სრული გადახდა. 
7.5. არსებობს გამონაკლისი შემთხვევები, რამაც შესაძლოა ხელი შეუშალოს ქვეყანას შეასრულოს თავისი თანადაფინანსების მოვალეობები მკაცრი ბუნებრივი, ეკონომიკური, სოციალური ან პოლიტიკური სიძნელეების გამო. ამ შემთხვევებში, GAVI0ის საბჭო აძლევს ქვეყანას კეთილგანყობილების პერიოდს ან უშვებს გამონაკლისს კონკრეტული შემთხვევის მიხედვით.

8. თავდაპირველი მონაცემთა წყაროები
· მთლიანი ეროვნული შემოსავალი ერთ სულ მოსახლეზე (ატლასის მეთოდი) მსოფლიო ბანკის კალსიფიკაციით
· დაბალი შემოსავლის ქვეყნის და ზედა ზღვრის განმარტება მსოფლიო ბანკის კლასიფიკაციით
· საკვალიფიკაციო ბარიერის მორგება წლიურ ინფლაციასთან მსოფლიო ბანკის დეფლატორის გამოყენებით
· ვაქცინის დამფინანსებლების ანგარიში თანადაფინანსების გადასახადების სტატუსთან დაკავშირებით. 

9. პოლიტიკის ძალაში შესვლის თარიღი და გადახედვა
9.1. ეს პოლიტიკა ძალაში შედის 2010 წლის დეკემბერში.
9.2. ეს პოლიტიკა გადაიხედება და მასში ცვლილებები შევა 2014 წელს და საჭიროების მიხედვით. პოლიტიკის ნებისმიერი ცვლილება დასამტკიცებლად ეგზავნება GAVI–ის ალიანსის საბჭოს. 











დანართი 5
GAVI–ის ვაქცინის დანერგვის გრანტი და 
საქმიანობის მხარდამჭერი კამპანია
1. მიზნები
1.1.  GAVI–ის ვაქცინის დანერგვის გრანტი: GAVI–ის ვაქცინის დანერგვის გრანტის მიზანია, ახალი ვაქცინის დანერგვამდე ეროვნულ ვაქცინის დანერგვის გეგმაში, კრიტიკული საქმიანობის დროული და ეფექტური განხორციელების ინიცირება. 
1.2.  GAVI–ის საქმიანობის მხარდამჭერი კამპანია: GAVI–ის საქმიანობის მხარდამჭერი კამპანიის მიზანია სამიზნე მოსახლეობის ვაქცინით დროული და ეფქტური უზრუნველყოფა.
1.3. ორივე ტიპის გრანტი ერჯერადი ინვესტიციაა, რომლის მიზანია დაფაროს დანერგვამდელი საქმიანობა და კამპანიის მოქმედების ხარჯები, შესაბამისად, დანარჩენი ფინანსდება მთავრობის და პარტნიორების მიერ საჭიროების შემთხვევაში. მთავრობის წვლილის მიზანია, უზრუნველყოს ქვეყანა ახალი ვაქცინის დანერგვით და კამპანიით.

2. არეალი
2.1. დანერგვის საგრანტო პოლიტიკა მოიცავს GAVI–ის მიერ მხარდაჭერილი ყველა ვაქცინის პირველ წარდგენას, მათ შორის ვაქცინები, რომლის წარდგენა რეგულარულად ხდება კამპანიის შემდეგ. 
2.2. დანერგვამდელი საქმიანობა, რომლის დაფინანსება შესაძლოა მოხდეს GAVI–ის ვაქცინის დანერგვის გრანტის ფარგლებში, შესაძლოა მოიცავდეს: ჯანდაცვის მუშაკთა ტრენინგებს, ინფორმაციის მიწოდებას, განათლებასა და კომუნიკაციას (IEC), სოციალურ მობილიზაციას, მიკრო დაგეგმვას, გარკვეული ცივი ჯაჭვის დანადგარების და საჭიროების შემთხვევაში დამატებითი მანქანების გაფართოებას ან რეაბილიტაციას, მასალების დაბეჭვდას  და შესყიდვას (როგორიცაა საიმუნიზაციო ბარათები), ტექნიკურ დახმარებას და ცვლილებებს სამეთვალყურეო სისტემებში, მაგრამ არ იზღუდება მხოლოდ ამით. მთავრობას შეუძლია იმუშაოს სამოქალაქო საზოგადოების ორგანიზაციებთან და სხვა პარტნიორებთან ქვეყნის შიგნით, იმისათვის რომ მოახდინოს ამ საქიანობების საუკეთესოდ განხორციელება. 
2.3. ამას გარდა, GAVI–ის საქმიანობის მხარდაჭერის კამპანია შესაძლოა შემდეგი სახის ხარჯებს შეიცავდეს: მოხალისეების წახალისება ვაქცინების მიწოდებასა და მონიტორინგში, ჯანდაცვის მუშაკების და ხელმძღვანელების დღიური ხარჯი, ცივი ყუთები და ყინულის პაკეტები, ტრანსპორტი, მონიტორინგი და შეფასება და სამოქალაქო საზოგადოების ორგანიზაცია და/ან მოხალისის წახალისება სოციალური მობილიზაციისთვის. 
2.4. დანერგვის ხარჯები, რომლის დაფარვა GAVI–ის გრანტით ხდება, არის საწყისი  ინვესტიციის ხარჯები, რომელიც განსხვავებულია დამატებითი განმეორებითი ხარჯებისგან, რომლის შედეგადაც ახალი ვაქცინის დამატება ხდება იმუნზაციის ცხრილში, რომელიც შესაძლოა მოხდეს ერთი წლის შემდეგ. ამ გრანტის მიზანი არ არის დაფაროს ამგვარი განმეორებითი მიწოდების ხარჯები. 

3. მითითებები საქმიანობისთვის
3.1. პოლიტიკის განხორციელების ხელმძღვანელობა ხდება GAVI–ის სამოქმედო პრინციპით, ეროვნული პრიორიტეტების მხარდასაჭერად, ინტეგრირებული მიწოდებისთვის, ბიუჯეტის შესასწორებლად და გადაწყვეტილების მისაღებად, ისევე როგორც შემდეგი სახის მითითებები:
· ვაქცინის დანერგვის გრანტები და კამპანიის სამოქმედო ხარჯების უზრუნველყოფა ქვეყნების მიერ შესაძლებელია გამოყენებულ იქნას მოქნილი ფორმით, ისეთი ტიპის ხარჯების დასაფარად, რომელიც ზემოთ არის მოცემული. 
· გრანტის მიზანია ახალი ვაქცინის დანერგვის საწყისი ინვესტირების ხარჯების დაფარვასა და კამპანიის წარმოებაში დახმარება, თუმცა არ შეიძლება მათი ამ ხარჯების ერთადერთ დაფინანსების წყაროდ გამოყენება. 
·  გრანტები უნდა გაკეთდეს დროულად, მანამდე, სანამ მოხდება პირველი დანერგვა და დაიწყება კამპანია;
· პროცედურები და მოთხოვნები, რომელიც დაკავშირებულია ამ გრანტებთან უნდა იყოს ადვილი გასაგებად და ქვეყნების მიერ განსახორციელებლად;
· გრანტები სხვა ფულადი დახმარებისგან განცალკევებულია.
· გრანტების გამოყენება დაუშვებელია თანადაფინანსების მოვალეობების შესასრულებლად და ვაქცინებისთვის.

4. დაფინანსების დონეები
4.1. ვაქცინების დანერგვის გრანტის მიწოდება, GAVI–ის მიერ მხარდაჭერილი ყველა სახის ვაქცინისთვის, ახალშობილებში ხდება რეგულარულად: GAVI უზრუნველყოფს 80 აშშ დოლარს თოთოეულ ბავშვზე დაბადებისას (სავარაუდო დანერგვის საშუალო ღირებულების 80%-ზე დაყრდნობით ბავშვებში) დანერგვის წელს ან ერთიანად 100,000 აშშ დოლარის ოდენობას, იმის მიხედვით, რომელიც უფრო მაღალია. 
4.2. ვაქცინის დანერგვის გრანტი GAVI–ის მიერ მხარდაჭერილი HPV ვაქცინის მიწოდებისთვის მოზარდ გოგონებში რეგულარულად: GAVI უზრუნველყოფს 2.40 აშშ დოლარს ქვეყნის სამიზნე მოსახლეობის თითოეულ გოგონაზე (სავარაუდო დანერგვის საშუალო ღირებულების  80%-ზე დაყრდნობით გოგონებში) იმ წელს, როცა მოხდება ვაქცინის დანერგვა ან ერთიანად 100,000 აშშ დოლარის ოდენობას, იმის მიხედვით, რომელიც უფრო მაღალია. 
4.3. სამოქმედო მხარდაჭერა GAVI–ის მიერ მხარდაჭერილი ყველა ვაქცინის კამპანიისას: GAVI უზრუნველყოფს 0.65 აშშ დოლარს ქვეყნის სამიზნე მოსახლეობის თოთოეულ პირზე (სავარაუდო კამპანიის საქმიანობის ხარჯების საშუალო ღირებულების 80%-ზე დაყრდნობით) იმ წელს, როცა მოხდება ვაქცინის დანერგვა.

5. ვაქცინის დანერგვის და კამპანიის ფაზები
5.1. ქვეყნები, რომელთაც დაუმტკიცდათ ვაქცინის დანერგვის და კამპანიის ფაზები, მიიღებენ გრანტებს მათი სამიზნე მოსახლეობის ზომის გათვალისწინებით, რომელიც დაუმტკიცდათ განაცხადის მიხედვით. ამგვარად დამტკიცებული განაცხადებისთვის ვაქცინების და კამპანიის შემდგომი გაფართოებისთვის დასაშვებია დამატებითი გრანტი, რომლის ზომა ასევე იქნება დამატებითი სამიზნე მოსახლეობის შესაბამისი.
 
6. პროდუქციის ცვლილება
6.1. ქვეყნებს შეუძლიათ განაცხადი წარადგინონ დამატებით გრანტზე, ახალ პროდუქტზე გადასასვლელად, არსებული ანტიგენისთვის, თუ მას შეეძლება აჩვენოს, რომ ქვემოთ მოყვანილი კრიტერიუმებიდან თუნდაც  რომელიმე ორი დაცულია:
· თუ ცვლილება, სხვა პროდუქტზე გადასასვლელად, მოთხოვნილია GAVI–ის ან მისი შემსყიდველი პარტნიორის მიერ
· ახალ პროდუქტს ესაჭიროება უფრო დიდი ცივი ჯაჭვის უნარი და ქვეყნის დონის გაფართოებული მოთხოვნები.
· ახალი პროდუქტი წარმოადგენს ცვლილებას, ადმინისტრაციის და მართვის თვალსაზრისით, ჯანდაცვის მუშაკებისა და სხვა პერსონალისთვის, რომლებიც ჩართულები არიან ვაქცინის მენეჯმენტში და მოითხოვს დამატებით ტრენინგს, რადგან პროდუქტის დამახასიათებელი თვისებები ახალია ქვეყნისთვის. 
6.2. გრანტის ოდენობა პროდუქტის ცვლილებისთვის შესაბამისობაში მოვა მთლიანად ვაქცინის დანერგვის გრანტის ერთ მესამედთან (დაახლოებით 0.25 აშშ დოლარი ბავშვზე ახალშობილის ვაქცინისთვის და 0.8 აშშ დოლარი გოგონათა HPV ვაქცინისთვის).

7. გამოყენება, ანგარიშგება და ზედამხედველობა
7.1. ქვეყნები განაცხადს ავსებენ ახალი ვაქცინის დანერგვის გრანტსა და კამპანიის წარმოების დახმარებაზე GAVI–გან ვაქცინის დახმარების მისაღებ ჩვეულებრივი სააპლიკაციო ფორმის საშუალებით. 
7.2. ქვეყნებს მოეთხოვებათ ანგარიში წარმოადგინონ იმ გრანტების გამოყენებაზე, რომელსაც ისინი GAVI–გან იღებენ. 
7.3.  ფულადი გრანტები დაექვემდებარება ნდობის ზედამხედველობის ზომებს: 250,000 აშშ დოლარის ან მეტი დანერგვის გრანტები და სამოქმედო დახმარება ვაქცინაციის კამპანიისთვის მოითხოვს სავალდებულო აუდიტს, როდესაც ეს დაფინანსება პიდაპირ გადაერიცხება ქვეყნებს. ერთი მეოთხედი (25%) გრანტებისა, რომელიც 250,000 აშშ დოლარზე ნაკლებია, შერჩეულ იქნება შემთხვევითობის პრინციპით აუდიტისთვის, რაც იმას ნიშნავს, რომ ქვეყნები საჭიროებენ იქონიონ მოწესრიგებული საბუღალტრო წიგნები და ჩანაწერები ამ ოდენობისთვის. 

8. პოლიტიკის ძალაში შესვლის  თარიღი და გადახედვა
8.1. ს პოლიტიკა ძალაში შედის 2012 წლის 1 სექტემბერს და შეეხება ყველა ახალი ვაქცინის დანერგვას და კამპანიებს ამ თარიღის შემდეგ. 
8.2. გრანტების დაფინანსების დონეები, ასევე ფინანსური მენეჯმენტის მოთხოვნები გადაიხედება ყოველ ორ წელიწადში ერთხელ, GAVI–ის სამდივნოს მიერ, პატრნიორებთან კონსულტაციების საშუალებით, იმისათვის, რომ მხედველობაში იქნას მიღებული დანერგვის და კამპანიის რეალური ფასები და ვაქცინები, რომელიც შესაძლოა დაემატოს GAVI–ის პორტფოლიოს მომავალში. ახალი დონეები და ვაქცინები ახალ განახლებულ პოლიტიკაში აისახება. 
8.3. პოლიტიკის სრული გადახედვა და განახლება მოხდება 2017 წელს. 

